
ᓯᕗᓕᖓ 
ᑖᒃᑯᐊ ᑎᑎᕋᖅᓯᒪᔪᑦ ᐋᖅᑭᒃᓱᐊᕆᔭᐅᓚᐅᖅᐳᑦ ᑐᓴᒐᒃᓴᖁᑎᐅᔪᓂᒃ ᐊᒥᖅᑲᖃᑎᒌᓕᖅᓯᒪᖁᓪᓗᒋᑦ ᐊᒻᒪᓗ 
ᑲᔪᓯᑎᑕᐅᓯᒪᓕᖁᓪᓗᒋᑦ ᑐᓴᐅᒪᖃᑦᑕᐅᑎᓂᐅᔪᑦ ᓄᓇᓕᒋᔭᖏᓐᓄᑦ ᑭᒻᒥᕈᕐᒥ, ᐃᖃᓗᓐᓂ, ᐸᓐᓂᖅᑑᕐᒥ, 
ᕿᑭᖅᑕᕐᔪᐊᕐᒥ, ᑲᖏᖅᓱᒑᐱᒻᒥ ᐊᒻᒪᓗ ᒥᑦᑎᒪᑕᓕᖕᒥᐅᓂ. ᑖᒃᑯᓇᓂ ᑐᓴᐅᒪᓕᖅᑎᑦᑎᒋᐊᖅᑐᑎᒃ 
ᑲᑎᒪᓂᖃᖅᑎᑦᓯᓚᐅᕐᓂᕐᓄᑦ ᐅᓂᒃᑳᓕᐊᖑᓯᒪᔪᓂ ᐊᐱᖅᑯᓯᕆᔭᐅᖃᑦᑕᓚᐅᕐᒪᑕ ᓄᓇᖅᑲᑎᒌᒃᑐᓂᑦ ᔫᓂᐅᑎᓪᓗᒍ 
ᐅᒃᑐᐱᕆᐅᑎᓪᓗᒍᓗ 2012-ᒥ. ᐃᓚᖏᑦ ᑭᐅᔾᔪᑎᐅᖃᑦᑕᓚᐅᖅᑐᑦ ᑭᐅᔭᐅᖃᑦᑕᓚᐅᕐᒪᑕ ᓄᓇᖅᑲᑎᒌᓂ 
ᑲᑎᒪᓂᖃᖅᑎᓪᓗᒋᑦ, ᑭᓯᐊᓂᓗ ᐊᒥᓲᖖᒋᑦᑑᒐᓗᐊᑦᑕᐅᖅ ᖃᐅᔨᒋᐊᖅᑕᐅᒃᑲᓐᓂᓚᐅᕐᓗᑎᒃ 
ᑭᐅᔭᓯᒪᓕᕆᐊᖃᓚᐅᕐᑐᑦ. ᑕᒪᕐᒥᒃ ᑭᐅᔾᔪᑎᒋᔭᐅᖃᑦᑕᓚᐅᖅᑐᑦ ᑖᒃᑯᓄᖓ ᑎᑎᕋᖅᑕᐅᓯᒪᔪᓄᑦ 
ᐃᓕᐅᖅᑲᕐᑕᐅᓯᒪᕗᑦ.   

ᑕᒪᕐᒥᒃ ᑭᐅᔾᔪᑎᒃᓴᓂᒃ ᐱᕝᕕᐅᓪᓗᑎᒃ ᑕᐃᔭᐅᖃᑦᑕᖅᑐᑦ ᑖᒃᑯᓇᓂ ᐅᓂᒃᑳᓕᐊᖑᓯᒪᔪᓂᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ ᕼᐋᒻᓚᒃᑯᑦ ᐊᓪᓚᕝᕕᖏᓐᓂ, ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 
ᐊᑐᐃᓐᓇᐅᓕᖅᑎᑕᐅᔪᓐᓇᖅᑐᓂᒃ, ᑐᒃᓯᕋᖅᑕᐅᓯᒪᓕᑐᐊᕌᖓᑕ.  

ᑲᑎᒪᑎᑦᓯᑎᓪᓗᒋᑦ ᐊᐱᖅᑯᓯᕆᔭᐅᖃᑦᑕᒪᐅᖅᑐᑦ ᑭᐅᔾᔪᑎᐅᖃᑦᑕᓚᐅᖅᑐᓪᓗ ᑲᑎᑕᐅᓯᒪᓂᖃᖅᑐᑦ ᐊᑐᓂ 
ᐱᖓᓱᐃᖑᔪᓄᑦ ᐱᔾᔪᑕᐅᖃᑦᑕᓚᐅᖅᑐᓄᑦ, ᐅᑯᓇᓂ:  

 ᐃᓱᒪᓕᐅᕈᑕᐅᓯᒪᔪᑦ ᐱᓕᕆᐊᖑᑲᐃᓐᓇᕈᒪᓪᓗᑎᒃ  
 ᑕᕆᐅᒥ ᐆᒪᔪᖁᑎᐅᔪᑦ  
 ᑐᓴᖅᓴᐅᑎᑦᑎᓪᓗᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  
 

ᐃᓱᒪᓕᐅᕈᑕᐅᓯᒪᔪᑦ ᐱᓕᕆᐊᖑᑲᐃᓐᓇᕈᒪᓪᓗᑎᒃ  
ᐊᐱᖅᑯᑎᐅᔪᖅ: ᑭᓇᒃᑰᒐᑦᓯ? ᑲᒻᐸᓂᐅᔪᑦ ᓱᓇᓕᕆᓪᓗᑎᒃ ᐱᓕᕆᐊᖃᖅᐸᑦ ᑕᒪᑐᒥᖓ?  
ᑭᐅᔾᔪᑎᐅᔪᖅ: ᐱᓕᕆᔨᒋᔭᐅᔪᒍᑦ ᑲᒻᐸᓂᒋᔭᐅᔪᓄᑦ ᑕᐃᔭᐅᓪᓗᑎᒃ ᓂᒃᓴᔅ ᑕᕆᐅᑉ ᓯᓈᓂ 
ᐱᕈᒃᑲᓐᓂᕈᓐᓇᖅᑐᓕᕆᓂᕐᒥ ᐊᐅᓚᑦᓯᔨᒋᔭᐅᔪᓂᒃ. ᑲᒻᐸᓂᒋᔭᕗᑦ ᐃᖅᑲᓇᐃᔭᖅᑎᑖᕆᔭᐅᓚᐅᕐᒪᑕ 
ᐱᓕᕆᐊᖃᖅᑎᐅᓂᐊᖅᑐᑎᒃ Multi Klient Invest-ᑯᓐᓂᑦ (ᐊᒥᓱᐃᓕᖓᔪᓄᑦ ᑮᓇᐅᔭᓂᒃ 
ᕿᑐᕐᒋᐅᖅᑎᑦᓯᔨᐅᔪᑦ) ᐅᖃᓪᓚᖃᑎᒌᖃᑦᑕᓕᕐᓂᒃᓴᖏᓂᒃ ᓄᓇᓕᐅᔪᓂᕐᒥᐅᓂᒃ ᐋᖅᑭᒃᓱᐃᓯᒪᓕᖁᔭᐅᓪᓗᑕ. 
ᑖᒃᑯᐊ  Multi Klient Invest-ᑯᑦ ᑲᒻᐸᓂᐅᕗᑦ ᐊᐅᓚᑦᓯᔨᐅᓕᕐᓂᐊᖅᑐᓂᒃ ᐱᓕᕆᐊᖃᖅᑎᐅᓕᕐᓂᐊᖅᑐᑎᒃᓗ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᒃᑯᑦ (ᐊᑭᐅᖅᑎᑦᑎᓂᒃᑯᑦ) ᖃᐅᔨᓴᕐᓂᐅᓂᐊᖅᑐᒥᒃ.  

 
ᐊᐱᖅᑯᑎᐅᔪᖅ:  ᖃᓄᖅ ᐃᑎᑎᒋᔪᒥᒃ ᐳᓪᓚᒃᑎᓯᒪᔪᒧᑦ ᖁᑭᐊᕐᓂᖃᕐᓂᐊᖅᐸᑦ ᑕᕆᐅᑉ ᐃᑦᑎᖓᓄᑦ 
ᑎᑭᑎᑦᑎᕙᒡᓗᑎᒃ?  
ᑭᐅᔾᔪᑎᐅᔪᖅ:  ᐳᓪᓚᒃᑎᓯᒪᔪᒧᑦ ᖁᑭᐊᕈᑎᐅᑉ ᐊᒻᒪᓗ ᑕᕆᐅᑉ ᐃᑦᑎᓂᖓᑕ ᐃᑎᓂᕆᕙᓐᓂᐊᖅᑕᖏᑦ 
ᑐᖖᒐᕝᕕᖃᖅᑎᑕᐅᕙᓐᓂᐊᖅᑐᖅ ᑕᕆᐅᒥ ᐊᔾᔨᒌᖖᒋᐅᖅᑑᓪᓗᑎᒃ ᐃᑎᓂᕆᕙᒃᑕᖏᓄᑦ. 
ᐃᓕᕆᐊᖑᑲᐃᓐᓇᕈᒪᓪᓗᓂ ᓄᓇᖖᒍᐊᓕᐊᖑᓯᒪᔪᑦ ᓇᓗᓇᐃᔭᐃᓯᒪᕗᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ 
ᕿᑭᖅᑖᓘᑉ ᐃᑭᖓᓂ ᑕᕆᐅᑉ ᐃᑎᓂᕆᔭᖏᓐᓄᑦ. ᑕᕆᐅᑉ ᐃᑎᓂᕆᔭᖓᓄᑦ ᓇᓗᓇᐃᒃᑯᑕᑎᒍᑦ 
ᖃᐅᔨᓯᒪᓕᕈᑎᒋᕙᒃᑲᑦᑎᒍ ᖃᓄᖅ ᑕᕆᐅᑉ ᐃᑦᑎᖓ ᐅᖓᓯᒃᑎᒋᓂᖃᕐᒪᖔᑦ ᑕᕆᐅᑉ ᖄᖓᓄᑦ. ᐱᔾᔪᑎᖏᓪᓗᒍᓗ 
ᐅᓪᓚᒃᓯᒪᑎᓯᒪᔪᒧᑦ ᖁᑭᐊᕐᕈᑎᐅᓂᐊᖅᑐᑦ ᖃᓂᑦᑑᖃᑦᑕᕐᓂᐊᕐᒪᑕ ᐃᒪᐅᑉ ᖄᖓᓄᑦ (9 ᒦᑕᔅᓗᐊᒥᒃ, 
ᐅᕝᕙᓘᓐᓃᑦ 27 ᕖᑦᓂᒃ), ᐊᑐᖃᑦᑕᕈᓐᓇᕐᓂᐊᖅᑕᕗᑦ ᓇᓗᓇᐃᒃᑯᑕᕆᔭᐅᔪᑦ ᐃᑎᓂᖓᓄᑦ 
ᖃᐅᔨᒪᔾᔪᑎᒋᕙᒃᓗᑎᒍ ᖃᓄᖅ ᐅᖓᓯᒃᑎᒋᓂᖃᖅᑐᒥᒃ ᖁᑭᐊᕈᑎᑦ ᐃᒪᐅᑉ ᖄᖓᓂᑦ 
ᐃᖃᑦᑕᕐᑎᑕᐅᒋᐊᖃᕐᒪᖔᑕ. ᑖᒃᑯᓇᓂ ᓄᓇᖖᒍᐊᓕᐊᖑᓯᒪᔪᓂ, ᑕᖅᓵᕐᓂᖏᑦ ᕿᕐᓂᕐᓂᖅᓴᐅᓂᖏᑦ, 
ᕿᕐᓂᓗᐊᖖᒋᓐᓂᖅᓴᐅᔪᓂᑦ ᑐᖑᔪᕐᓂᖏᑦ ᕿᕐᓂᖅᓯᕙᓪᓕᐊᓂᖃᖅᑎᓪᓗᒋᑦ, ᕿᕐᓂᖅᑑᓂᖅᓴᐅᔪᐃᑦ 

ᓇᓗᓇᐃᒃᑯᑕᐅᓂᐊᕐᒪᑕ ᑕᕆᐅᑉ ᐃᑦᑎᖓᑕ ᐅᖓᓯᓐᓂᕆᔭᖓᓂᒃ ᖄᖓᓂᑦ. ᐃᓛᓐᓂᓗ (ᑐᖑᔪᖅᑕᐅᓃᑦ 
ᕿᕐᓂᕐᓂᖅᓴᐅᔫᑎᓪᓗᒋᑦ), ᐳᓪᓚᒃᑎᓯᒪᔪᖅ ᖁᑭᐊᕈᑎᑦ ᐅᖓᓯᓐᓂᖃᖅᑎᑕᐅᓕᕋᔭᖅᑐᑦ 5 ᑭᓗᒦᑕᓪᓗᐊᒥᒃ, 
15,000 ᕖᑦ ᖃᓂᒋᔭᐸᓗᐊᓂ ᐅᕝᕙᓘᓐᓃᑦ 500 ᒦᑕᐅᕙᒡᓗᑎᒃ, 1500 ᕖᑦᓗᐊᓂᒃ ᑕᕆᐅᑉ ᐃᑦᑎᖓᓂᑦ.  
 
ᐊᐱᖅᑯᑎᐅᔪᖅ: ᖃᓄᖅ ᐊᑯᓂᐅᑎᒋᔪᒥᒃ ᑖᓐᓇ ᐱᓕᕆᐊᖑᑲᐃᓐᓇᖅᑐᖅ ᐱᓕᕆᐊᖑᓂᐊᖅᐸ?  
ᑭᐅᔾᔪᑎᐅᔪᖅ: ᐃᓱᒪᓕᐅᕈᑕᐅᓯᒪᓪᓗᓂ ᐱᓕᕆᐊᖑᑲᐃᓐᓇᕈᒪᔪᖅ ᑕᓪᓕᒪᓪᓗᐊᓄᑦ ᐅᑭᐅᓄᑦ 
ᐱᓕᕆᐊᕆᔭᐅᑐᐃᓐᓇᕆᐊᓕᒃ. ᖃᐅᔨᓴᖅᑎᐅᓪᓗᑎᒃ ᐅᒥᐊᕐᔪᐊᖅ ᐊᐅᓚᑕᐅᕙᓐᓂᐊᕐᑐᖅ ᑕᖅᑭᓂ 
ᓯᑯᐃᖅᓯᒪᑎᓪᓗᒍ ᑭᓯᐊᓂ.  
 
ᐊᐱᖅᑯᑎᐅᔪᖅ: ᖃᓄᑎᒋ (ᐃᓱᒪᓕᐅᕈᑎᐅᓯᒪᓪᓗᓂ ᐱᓕᕆᐊᖑᑲᐃᓐᓇᕈᒪᔪᖅ) ᐊᒃᑐᐃᓯᒪᓂᖃᕐᓂᐊᖅᐸ?  
ᑭᐅᔾᔪᑎᐅᔪᖅ: ᒪᕐᕈᐃᓕᖓᔫᓪᓗᓂ ᑐᓴᖅᓴᐅᑎᑦᑎᓂᒃᑯᑦ (ᐊᑭᐅᖅᑎᑦᑎᓗᑎᒃ) ᖃᐅᔨᓴᕐᓂᐅᔪᖅ ᐃᓚᖃᕐᐳᖅ 
ᖃᓄᐃᓚᕿᑎᑦᑎᑐᐃᓐᓇᕆᐊᖃᕐᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᒥᑭᓪᓕᒋᐊᕈᑎᐅᕙᓐᓂᐊᖅᑐᓂᒃ ᐱᓕᕆᐊᖑᔪᑉ 
ᐊᒃᑐᐃᓯᒪᓂᖃᓕᕋᔭᕐᓂᖓᓄᑦ ᒪᑯᓂᖓ ᐃᓚᖃᖅᑐᑎᒃ 20 ᒥᓂᑦᓯᒥᒃ ᐊᑯᓂᐅᑎᒋᕙᓪᓗᓂ ᑐᓴᖅᓴᐅᑎᑦᓯᓂᐅᔪᑉ 
ᖁᕝᕙᓯᒃᓯᒋᐊᖅᑎᑕᐅᕙᓐᓂᐊᕐᓂᖓᓂᒃ, ᑕᕆᐅᒥ ᐆᒪᔪᖁᑎᐅᔪᓂᒃ ᖃᐅᔨᓴᖅᑎᐅᔪᓂᒃ, ᐃᖃᓪᓕᕿᔨᐅᔪᓄᑦ 
ᐱᓕᕆᔨᐅᔪᓂᒃ, ᑐᖁᓐᓇᖅᑐᖃᓕᖅᑎᑦᑎᑦᑕᐃᓕᒪᔾᔪᑎᓄᑦ ᒪᓕᒃᑕᐅᔭᕆᐊᖃᖅᑐᖁᑎᓂᒃ, ᐊᒻᒪᓗ ᓄᓇᓕᐅᔪᓂᒃ 
ᑐᓴᐅᒪᖃᑦᑕᐅᑎᖃᖃᑦᑕᕐᓂᕐᓂᒃ. ᐱᓕᕆᐊᖑᖃᑦᑕᖅᓯᒪᓕᐊᓂᓚᐅᖅᑐᑦ ᓇᓗᓇᐃᖅᓯᓯᒪᒻᒪᑕ ᒪᕐᕈᐃᓕᖓᔪᑎᒍᑦ 
ᑐᓴᖅᓴᐅᑎᑦᑎᓂᒃᑯᑦ ᖃᐅᔨᓴᕐᓂᐅᕙᓚᐅᖅᑐᑦ ᒥᑭᑦᑐᒻᒪᕆᑯᓗᒻᒥ ᐃᓕᖖᒐᐃᑎᑦᓯᓂᖃᖅᐸᒻᒪᑕ ᐃᓚᓐᓂᓗ 
ᐃᓕᖖᒐᐃᑎᑦᓯᕙᓚᐅᕋᑎᒃ ᑕᕆᐅᑉ ᐊᕙᑎᒋᔭᖓᓂᒃ.  
 
ᐊᐱᖅᑯᑎᐅᔪᖅ: ᐱᓕᕆᐊᖃᖅᑎᓪᓗᒋᑦ ᖃᓄᐃᕐᓗᕿᑦᑐᖃᕋᔭᕐᓂᖅᐸᑦ ᐊᒻᒪᓗ ᖃᓄᐃᕐᓚᕿᑦᑐᖃᖅᑎᓪᓗᒍ, 
ᑲᒻᐸᓂᐅᔪᑦ ᐱᔾᔪᑎᐅᔪᓂᒃ ᓴᖅᑮᔭᕆᐊᖃᖅᑎᑕᐅᓯᒪᕙᑦ? ᖃᓄᖅ?  
ᑭᐅᔾᔪᑎᐅᔪᖅ: ᐱᓕᕆᐊᖑᑲᐃᓐᓇᖅᑐᒧᑦ ᐃᓚᒋᔭᐅᑎᑕᐅᔪᐃᑦ ᐱᓕᕆᐊᒃᓴᕆᔭᒃᓴᖃᕐᒪᑕ ᐊᕙᑎᐅᔪᒥᒃ 
ᒥᐊᓂᖅᓯᓯᒪᓂᐊᕐᓂᕐᒥᓐᓂᒃ. ᑕᒪᒃᑯᐊ ᒪᓕᒃᑕᐅᔭᕆᐊᖃᕐᑐᖁᑎᑦ ᐊᑐᓕᖅᑎᑕᐅᓯᒪᔪᑦ ᐊᕙᑎᐅᔪᑉ 
ᐊᓯᕈᖅᑕᐅᑦᑕᐃᓕᔾᔪᑎᖏᑦ ᐊᒻᒪᓗ ᓴᓗᒻᒪᒃᓴᐃᔭᕆᐊᖃᕋᔭᕐᓃᑦ ᑕᐃᒪᓐᓇᐃᓚᕿᑎᑕᐅᓯᒪᓗᑎᒃ ᐅᒥᐊᕐᔪᐊᒥᑦ 
ᐋᖅᑭᒃᑕᐅᓯᒪᒻᒪᑕ. ᑕᒪᒃᑯᐊ ᒪᓕᒃᑕᐅᔭᕆᐊᖃᕐᑐᑦ ᒪᓕᒃᑎᑕᐅᓯᒪᒻᒪᑕ ᐋᖅᑭᒃᓱᖅᑕᐅᓯᒪᓂᖏᑦ ᓯᓚᕐᔪᐊᓕᒫᒥ 
ᑐᖖᒐᕝᕕᖁᑎᒋᔭᐅᑎᑕᐅᔪᓄᑦ ᐊᒻᒪᓗ ᒪᓕᒐᖁᑎᒋᔭᐅᑎᑕᐅᔪᓄᑦ. ᐅᑭᐅᖅᑕᖅᑐᒥ ᐅᒥᐊᕐᔪᐊᓂᑦ 
ᑐᖁᓐᓇᖅᑐᖃᓕᖅᑎᑦᑎᑦᑕᐃᓕᓂᕐᒧᑦ ᒪᓕᒐᕐᔪᐊᖑᔪᑦ (ASPPA) ᐊᒻᒪᓗ ᐅᑭᐅᖅᑕᖅᑐᒥ ᐅᒥᐊᕐᔪᐊᓂᑦ 
ᑐᖁᓐᓇᖅᑐᖃᓕᖅᑎᑦᑎᑦᑕᐃᓕᓂᕐᒧᑦ ᒪᓕᒐᓕᐅᖅᑎᐅᔪᑦ (ASPPR) ᐋᖅᑭᒃᓱᐃᔨᐅᕙᒻᒪᑕ 
ᒪᓕᒃᑕᐅᔭᕆᐊᓕᖁᑎᒃᓴᓂᒃ ᐅᒥᐊᕐᔪᐊᑦ ᐃᖏᕐᕋᑎᑕᐅᓂᐊᖅᑎᓪᓗᒋᑦ ᐅᑭᐅᖅᑕᖅᑐᑉ ᑕᕆᐅᖏᑎᒍᑦ. 
ᐊᒻᒪᓗᑦᑕᐅᖅ, ᐅᒥᐊᕐᔪᐊᖅ ᐊᑭᓕᕋᑦᓴᖖᒍᑐᐃᓐᓇᕆᐊᓕᓐᓂᒃ ᐸᕐᓇᐅᑎᖃᖅᑐᑎᒃ ᐊᒻᒪᓗ 
ᓈᒻᒪᑦᓯᐊᖅᑎᑦᓯᔭᕆᐊᖃᕐᓂᕐᒧᑦ ᐊᐅᓚᑦᓯᔾᔪᑎᓂᒃ ᐱᑕᖃᖅᑎᑕᐅᓪᓗᑎᒃ ᐅᒥᐊᕐᔪᐊᒥ. ᐊᒻᒪᓗ, ᐅᒥᐊᕐᔪᐊᑦ 
ᓯᑯᖃᕐᓂᒃᑯᑦ ᖃᓂᒡᓕᑦᑕᐃᓕᒪᕙᓐᓂᐊᖅᑐᑭᕐ, ᐱᔾᔪᑎᒋᓪᓗᒍ ᖃᐅᔨᓴᕐᓂᐅᔪᖅ ᐱᓕᕆᐊᖑᔪᓐᓇᖃᑦᑕᕐᓂᐊᖖᒋᒻᒪᑦ 
ᓯᑯᓯᒪᓂᐅᔪᑉ ᖃᓂᒋᔭᖏᓂ. ᑕᐃᒪᓐᓇ ᐱᖃᓗᔭᕐᓂᒃ ᓯᑯᓄᓪᓗ ᐊᐴᑎᖃᑐᐃᓐᓇᕆᐊᖃᕐᓂᖏᑦ 
ᒥᒃᖠᒋᐊᖅᑎᑕᐅᓯᒪᓕᕈᓐᓇᕐᓂᐊᕐᒪᑕ. 
 
ᐊᐱᖅᑯᑎᐅᔪᖅ: ᑲᒻᐸᓂᒋᔭᐅᔪᑦ ᑖᔅᓱᒥᖓ ᑲᑎᒪᓂᖃᖅᑎᑦᑎᓂᕐᒥᒃ ᐋᖅᑮᓯᒪᒋᐊᓚᐅᖅᐸᑦ ᑕᒡᕙᑲᐅᑎᒋ 
ᑐᓴᖅᑎᑦᓯᓗᑎᒡᓗ ᑲᑎᒪᓂᖃᖅᑎᑦᓯᒋᐊᒃᓴᒥᓐᓂᒃ ᐊᒥᓲᓗᐊᖖᒋᑦᑐᑦ ᐃᓄᐃᑦ ᐅᐸᒍᑎᓯᒪᔪᓐᓇᕐᓂᐊᕐᒐᑕ?  
ᑭᐅᔾᔪᑎᐅᔪᖅ: ᐋᒃᑲᓪᓚᕆᒃ, ᓲᕐᓗ ᑲᑎᒪᓂᖃᖃᑦᑕᖅᑎᓪᓗᒋᑦ ᓇᓗᓇᐃᔭᖅᑕᐅᖃᑦᑕᓚᐅᕐᓯᒪᒻᒪᑦ, ᐊᒻᒪᓗ 
ᕼᐋᒻᓚᒋᔭᐅᔪᓂᒃ ᑐᓴᐅᒪᑎᑦᑎᓂᖃᖃᑦᑕᓚᐅᖅᑎᓪᓗᑕ ᓯᕗᓂᖓᒍᑦ, ᑖᓐᓇ ᑐᓴᐅᒪᓕᖅᑎᑦᑎᒋᐊᕐᓂᕐᒧᑦ 
ᑲᑎᒪᖃᑎᖃᕐᓂᐅᔪᖅ ᓯᕗᓪᓕᖅᐹᕐᓯᐅᑎᑕᐅᓪᓗᓂ ᐱᓕᕆᐊᖑᓕᕐᓂᐊᖅᑐᒧᑦ ᐱᓕᕆᐊᖑᓕᖅᓯᒪᒻᒪᑦ. ᑲᒻᐸᓂᐅᔪᑦ 
ᒫᓐᓇᑲᐅᑎᒋᐅᑎᑦᓯᓗᑎᒃ ᑲᑎᒪᓂᖃᖅᑎᑦᓯᒋᐊᕈᒪᓂᖃᓚᐅᖖᒋᑦᑐᑦ. ᑲᑎᒪᖃᑎᖃᖅᑎᑦᓯᒻᒪᑕᓕ 
ᓇᓗᓇᐃᔭᐃᓯᒪᓕᕈᒪᓪᓗᑎᒃ ᐱᓕᕆᐊᕆᓂᐊᖅᑕᒥᓐᓂᒃ ᐊᒻᒪᓗ ᓄᓇᓕᐅᔪᓂᕐᒥᐅᑦ ᐊᐱᖅᑯᓯᒃᓴᕆᔭᖏᓂᒃ, 
ᐃᓱᒫᓘᑎᖃᕐᕕᒋᔭᖏᓂᒃ ᐊᒻᒪᓗ ᐃᓱᒪᓕᐅᕈᑎᒃᓴᖏᓂᒃ ᑲᑎᖅᓱᐃᓯᒪᓕᕈᒪᓪᓗᑎᒃ ᐊᒻᒪᓗ ᑕᐃᒪ 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᑲᑎᖅᓱᐊᕆᓯᒪᓕᓚᐅᖅᑕᒥᓐᓂᒃ ᑲᒻᐸᓂᐅᔪᓄᑦ ᓴᖅᑮᓯᒪᓕᕈᓐᓇᕐᓂᐊᕋᒥᒃ ᑕᒪᒃᑯᓂᖓᑦ. ᑲᔪᓯᑎᑕᐅᓯᒪᓂᐊᖅᑐᑦ 
ᑐᓴᐅᒪᖃᑦᑕᐅᑎᖃᑎᒌᓐᓂᐅᔪᑦ. ᑕᒪᒃᑯᐊ ᐱᓯᒪᓕᖅᑕᐅᔪᓐᓇᕐᓂᐊᖅᑐᑦ ᑲᑎᒪᖃᑎᒌᒃᑎᑦᑎᕙᓐᓂᖅᑎᒍᑦ, 
ᑐᓴᒐᒃᓴᑎᒍᑦ ᑐᓴᖅᑎᑦᓯᕙᓪᓗᑎᒃ, ᓂᕕᖖᒐᖅᑎᑕᐅᓯᒪᔪᒃᓴᑎᒍᑦ ᑐᓴᖅᑎᑦᑎᔾᔪᑎᓂᒃ, ᓈᓚᐅᑎᒃᑰᕐᑎᑦᑎᕙᒃᓗᑎᒃ, 
ᑎᑎᖅᑲᓂᐊᕐᕕᒃᑎᒍᑦ ᐊᒻᒪᓗ ᖃᕆᑕᐅᔭᑎᒍᑦ. ᖃᑯᒍ ᑲᑎᒪᓂᖃᕈᒫᕈᓐᓇᕈᒫᕐᓂᖏᓐᓄᑦ 
ᑐᓴᖅᑎᑕᐅᓯᒪᓕᖅᐸᓐᓂᐅᔪᑦ ᐱᔾᔪᑎᒋᓪᓗᒋᓪᓕ, ᓯᕗᓂᕐᒥ ᑲᑎᒪᓂᖃᖃᑦᑕᕐᓂᒃᓴᐃᑦ 
ᐃᓱᒪᒃᓴᖅᓯᐅᕈᑎᖃᖅᐸᓐᓂᐊᓕᖅᑐᑦ ᓇᓗᓇᐃᖅᑕᐅᓯᒪᑉᐸᑦ ᒫᓐᓇᐅᔪᒥ ᐃᓄᓐᓂᒃ ᑲᑎᒪᖃᑎᖃᕋᔭᕐᓃᑦ 
ᐃᓱᒪᒋᔭᐅᔪᑦ ᐃᖢᐊᔾᔮᖏᓐᓂᕋᖅᑕᐅᒃᐸᑕ. 
 
ᐊᐱᖅᑯᑎᐅᔪᖅ: ᑐᓴᒐᒃᓴᐅᓕᖅᓯᒪᑎᑕᐅᔪᑦ ᓇᒧᑦ ᑐᓂᔭᐅᓯᒪᓕᖅᐸᒻᒪᑕᓕ? ᑭᓇᒃᑐᓐᓄᑦ 
ᐊᑐᐃᓐᓇᐅᑎᑕᐅᓯᒪᕙᒃᐸᑦ?  
ᑭᐅᔾᔪᑎᐅᔪᖅ: ᑐᓴᒐᒃᓴᐃᑦ ᑲᖅᓱᐊᕆᔭᐅᓯᒪᓕᓚᐅᖅᑐᑦ ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓪᓗᑎᒃ 
(ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᒥᑦ ᑲᑎᑕᐅᓯᒪᓕᕐᓂᐊᕐᒪᑕ ᐊᒻᒪᓗ ᑎᒍᒥᐊᖅᑕᐅᓗᑎᒃ 
ᐱᓕᕆᐊᖃᖅᑎᐅᔪᓂᑦ.  
 
ᐊᐱᖅᑯᑎᐅᔪᖅ: ᖃᓄᕐᓕ ᐱᓕᕆᔭᖅᐸᑦ ᐊᖃᔭᓂᒃ (ᓄᕙᐅᔭᓂᒃ) ᐱᑕᖃᓗᐊᕐᓂᖅᐸᑦ ᐃᒪᕐᒥ 
ᖃᐅᔨᓴᕐᓂᖃᖅᑎᓪᓗᒋᑦ? ᓱᓕᕋᔭᖅᐸᓪᓕ? ᖃᐅᔨᓴᕐᓂᑎᒃ ᓄᖅᑲᖅᑎᓐᓇᔭᖅᐸᔾᔫᒃ?   
ᑭᐅᔾᔪᑎᐅᔪᖅ: ᑕᒪᓐᓇ ᖃᐅᔨᓴᕈᑕᐅᖃᑦᑕᖅᓯᒪᓕᐊᓂᒃᑐᖅ. ᖃᐅᔨᓴᐃᓂᖃᖃᑦᑕᖅᑎᓪᓗᒋᑦ 
ᓇᓗᓇᐃᖅᑕᐅᓯᒪᖃᑦᑕᖅᓯᒪᒻᒪᑦ ᐊᖃᔭᐃᑦ ᓈᒻᒪᖖᒋᑦᑐᑎᒍᑦ ᐊᒃᑐᖅᑕᐅᓯᒪᓕᖅᐸᖖᒋᓐᓂᖏᓂᒃ 
ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᕙᒃᑐᓂᑦ ᒪᕐᕈᐃᓕᖓᓪᓗᒋᑦ ᑐᓴᖅᓴᐅᑎᑦᓯᓪᓗᑎᒃ ᖃᐅᔨᓴᕐᓂᐅᕙᒃᑐᓂᑦ. 
ᖃᐅᔨᓴᕐᓂᖓᑦ ᓄᖅᑲᖅᑎᑕᐅᓇᔭᖖᒋᑦᑐᖅ.  
 
ᐊᐱᖅᑯᑎᐅᔪᖅ: ᑕᒪᒃᑯᐊ ᑐᓴᒐᒃᓴᖁᑎᐅᔪᑦ ᐅᖅᓱᐊᓗᒃᓴᒥᒃ ᕿᓂᖅᑎᐅᔪᓄᑦ ᐃᑲᔪᕈᑎᒃᓴᐅᑎᑕᐅᒻᒪᑖ? 
ᐅᖅᓱᐊᓗᒃᓴᒥᒃ ᕿᓂᕐᓂᖃᖅᑎᓪᓗᒋᑦ, ᐄᓚᐃ?  
ᑭᐅᔾᔪᑎᐅᔪᖅ: ᑐᑭᓯᒋᐊᕐᕕᒃᓴᖁᑎᐅᔪᑦ ᑎᑎᖅᑲᐃᑦ ᐊᒻᒪᓗ ᑐᓴᒐᒃᓴᖁᑎᐅᔪᑦ ᑎᑎᕋᖅᑕᐅᕙᓪᓕᐊᓯᒪᔪᑦ 
ᖃᐅᔨᓴᕐᓂᖃᖅᑎᓪᓗᒋᑦ ᐊᒥᓱᐃᕐᓚᐅᔪᑎᒍᑦ ᐊᑐᖅᑕᐅᔪᓐᓇᖃᑦᑕᕐᓂᐊᕐᒪᑕ. ᐃᓚᖃᖅᑎᓪᓗᒋᑦ 
ᐃᓕᓐᓂᐊᕈᑎᒋᕙᓪᓕᐊᓪᓗᒋᑦ ᓱᓇᑕᖃᕆᐊᒃᓴᖓᓂᒃ ᑕᕆᐅᑉ ᐃᑦᑎᖓᓂ, ᑐᓴᒐᒃᓴᖁᑎᑖᕆᔭᐅᔪᑦ ᕿᓚᓗᒐᓄᑦ, 
ᐃᖃᓗᓐᓄᑦ, ᐊᒻᒪᓗ ᑕᕆᐅᑉ ᐊᕙᑎᒋᔭᖓᓄᑦ ᑲᑎᖅᓱᐊᕆᔭᐅᓯᒪᓕᕐᓂᐊᕐᒥᔪᑦ. ᑲᑎᖅᓱᐊᕆᔭᐅᓯᒪᓕᖅᑐᑦ 
ᑐᓴᒐᒃᓴᐃᑦ ᐃᓱᒪᓕᐅᕈᑎᓕᐅᖅᓯᒪᓇᓱᓐᓂᖏᓐᓂ ᑐᑭᒧᐊᒍᑕᐅᓯᒪᓕᕈᓐᓇᕐᓂᐊᕐᒥᔪᑦ ᓄᓇᓕᐅᔪᓂ. ᓲᕐᓗ, 
ᑐᑭᓯᐅᒪᓂᕆᔭᖅᐳᑦ ᕿᓚᓗᒐᐃᑦ ᐅᐊᔭᕐᕕᒋᕙᒃᑕᖏᓄᑦ ᐃᓕᑦᓯᕚᓪᓕᖅᓯᒪᓕᕈᓐᓇᕋᑦᑕ. ᑲᑎᖅᓱᐊᕆᔭᐅᓯᒪᓪᓗᑎᒃ 
ᑐᓴᒐᒃᓴᖁᑎᐅᔪᓪᓕ ᑕᕆᐅᑉ ᐃᑦᑎᖓᓂ ᓇᖕᒥᓂᖁᑎᒋᔭᐅᒻᒪᑕ ᐱᓕᕆᐊᖃᖅᑎᐅᔪᓄᑦ ᐊᒻᒪᓗ ᑕᒪᓐᓇ 
ᐱᔾᔪᑎᒋᓪᓗᒍ, ᑖᒃᑯᓂᖓ ᑐᓴᒐᒃᓴᖁᑎᑖᕆᔭᒥᓐᓂᒃ ᐊᓯᖏᓐᓄᑦ ᑲᒻᐸᓂᐅᔪᓄᑦ ᓂᐅᕝᕈᑎᖃᕈᓐᓇᕐᓂᖃᕐᐳᑦ 
ᓂᐅᕝᕈᑎᖃᖅᓯᒪᓕᕈᒪᓐᓂᕈᑎᒃ. 
 
ᐊᐱᖅᑯᑎᐅᔪᖅ: ᑐᓴᖅᓴᑐᑎᑦᑎᓗᑎᒃ (ᐊᑭᐅᖅᑎᑦᑎᓗᑎᒃ) ᖃᐅᔨᓴᕐᓂᐅᔪᑦ ᖃᓄᖅ ᐃᑲᔪᕐᓂᖃᓕᕋᔭᕐᒪᑕ 
(ᓄᓇᓕᖃᖅᑑᔪᓄᑦ)?  
ᑭᐅᔾᔪᑎᐅᔪᖅ: ᓄᓇᓕᖃᖅᑐᑦ ᐱᓕᕆᐊᖑᑲᐃᓐᓇᖅᑐᒥ ᐃᖅᑲᓇᐃᔭᖅᑎᐅᖃᑕᐅᓕᕈᓐᓇᕐᓂᐊᕐᒪᑕ. ᓲᕐᓗ 
ᐅᖃᓪᓚᐅᓯᕆᓚᐅᕋᑦᑕᒍ, ᑕᕆᐅᒥ ᐆᒪᔪᓂᒃ ᖃᐅᔨᓴᖅᑎᒋᔭᐅᔪᑦ ᐊᒻᒪᓗ ᐃᖃᓪᓕᕿᔨᒃᑯᓐᓄᑦ 
ᑭᒡᒐᖅᑐᕐᑎᒋᔭᐅᓂᐊᖅᑐᑦ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᖅᑎᑖᕆᔭᐅᓂᐊᕐᒪᑕ. ᓄᓇᓕᐅᔪᓂᕐᒥᐅᑦ 
ᐱᓕᒻᒪᒃᓴᔭᐅᓯᒪᓂᖃᖅᑐᑦ ᑕᕆᐅᒥ ᐆᒪᔪᓂᒃ ᖃᐅᔨᓴᖅᑎᐅᓂᕐᒧᑦ ᐊᒻᒪᓗ ᐃᖃᓪᓕᕿᔨᒃᑯᓐᓄᑦ 
ᑭᒡᒐᖅᑐᕐᑎᐅᓂᕐᒧᑦ ᓄᑖᓂᒃ ᐊᔪᖖᒋᓐᓂᕆᔭᒥᓐᓂᒃ ᖃᐅᔨᒪᓂᕆᓕᖅᑕᒥᓐᓂᒃᓗ ᓄᓇᕗᒻᒥᐅᓄᑦ 
ᐱᑕᖃᓕᖅᑎᑦᓯᓂᐊᕐᒪᑕ ᐊᑐᖅᑕᐅᕙᒍᓐᓇᕐᓂᐊᖅᑐᓂᒃ.  
 
ᐊᐱᖅᑯᑎᐅᔪᖅ: ᖃᓄᖅ ᓈᒻᒪᖖᒋᑦᑐᑎᒍᑦ ᐊᒃᑐᐃᓯᒪᓂᖃᓕᕐᓂᐊᖅᐸᑦ (ᐱᓕᕆᐊᖑᔪᒥᑦ)  



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᑭᐅᔾᔪᑎᐅᔪᖅ: ᐱᓕᕆᐊᖑᔪᒥᑦ ᐊᒃᑐᖅᑕᐅᓯᒪᓕᑐᐃᓐᓇᕆᐊᖃᕐᓂᐅᔪᑦ ᐊᔾᔨᒌᖃᑦᑕᕐᓂᐊᖖᒋ ᒻᒪᑕ ᑭᓯᐊᓂᓗ 
ᖃᓄᐃᓚᕿᓕᖅᑎᑦᑎᑦᑕᐃᓕᒪᔾᔪᑎᒃᓴᐃᑦ ᐊᑐᓕᖅᑎᑕᐅᓯᒪᓂᐊᖅᑐᑦ ᐊᒃᑐᐃᓯᒪᓕᖁᓇᒋᑦ ᐅᕝᕙᓘᓐᓃᑦ 
ᒥᑭᓂᖅᓴᐅᔪᒥᒃ ᐊᒃᑐᐃᓯᒪᓂᖃᖅᐸᖁᓪᓗᒋᑦ. ᐱᓕᕆᐊᖑᔪᑉ ᐃᓕᖖᒐᐃᑎᑦᑎᓯᒪᓕᕈᓐᓇᕐᓂᖓ ᕿᓚᓗᒐᕐᓂᒃ 
ᐃᓚᖃᖅᐳᑦ ᐱᐅᓯᕆᔭᖏᑕ ᐊᓯᔾᔨᖅᓯᒪᓕᕋᔭᕐᓂᖏᓂᒃ ᐊᒻᒪᓗ ᐊᑕᐃᓐᓇᖖᒋᑦᑑᒐᓗᐊᒥᒃ 
ᑐᓵᑦᓯᐊᕈᓐᓃᕋᔭᕐᓂᖏᑦᑕ. ᓲᕐᓗ ᐅᖃᓚᐅᕋᑦᑕ, ᐱᓕᕆᐊᖃᖅᑎᐅᔪᑦ ᓇᐅᑦᓯᖅᑐᐃᑦᓯᐊᕋᓱᒃᓯᒪᓂᐊᕐᒪᑕ 
ᓈᒻᒪᖖᒋᑦᑐᒃᑯᑦ ᐃᓕᖓᐃᑎᑦᓯᓯᒪᓕᖁᓇᒋᑦ ᐱᓕᕆᐊᖑᔪᑦ. ᑕᒪᒃᑯᐊ ᐸᕐᓇᐅᑎᒋᔭᐅᓯᒪᔪᑦ ᐃᓚᖃᕐᑎᑕᐅᕗᑦ 
'ᑲᓇᑕᒥᐅᑦ ᐱᓕᕆᐊᖃᐅᓯᕆᕙᒃᑕᖏᓄᑦ ᑎᑎᖅᑲᖁᑎᒋᔭᐅᔪᓂᒃ ᐱᔾᔪᑎᖃᖅᑎᓪᓗᒋᑦ 
ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ ᑐᓴᖅᓴᐅᑎᑦᑎᓂᐅᕙᒃᑐᓂᑦ ᑕᕆᐅᑉ ᐊᕙᑎᖓᓂ' 
ᒪᓕᒃᑕᐅᔭᕆᐊᖃᖅᑐᖁᑎᖏᓐᓂᒃ, ᐃᖃᓪᓕᕿᔨᒃᑯᓐᓄᑦ ᑭᒡᒐᖅᑐᕐᑎᐅᔪᒥᒃ ᑐᓴᐅᒪᑎᑦᑎᓯᖃᓕᕐᓂᕐᒥᒃ 
ᐃᖃᓪᓕᕿᔨᒃᑯᓐᓂᒃ, ᐊᒻᒪᓗ ᒪᓕᑦᑎᐊᒻᐸᒃᓗᑎᒃ ᐱᓕᕆᐊᒃᓴᕆᔭᐅᑎᑕᐅᔪᓂᒃ ᐊᑐᓕᖅᑎᑕᐅᓯᒪᓪᓗᑎᒃ 
ᐅᑭᐅᖅᑕᖅᑐᒥ ᐅᒥᐊᕐᔪᐊᓂᑦ ᑐᖁᓐᓇᖅᑐᖃᓕᖅᑎᑦᑎᑦᑕᐃᓕᓂᕐᒧᑦ ᒪᓕᒐᕐᔪᐊᖑᔪᑦ (ASPPA) 
ᓈᒻᒪᑦᓯᐊᖅᑎᑦᓯᔭᕆᐊᖃᕐᓂᕐᒧᑦ ᐊᐅᓚᑦᓯᔾᔪᑎᒃᓴᐅᔪᓂᒃ, ᐊᑭᓖᔭᕆᐊᖃᖅᑎᑕᐅᑐᐃᓐᓇᕆᐊᖃᕐᓂᕐᓄᑦ 
ᐸᕐᓇᐅᑎᓂᒃ ᐊᒻᒪᓗ ᐅᑭᐅᖅᑕᖅᑐᒥ ᐅᒥᐊᕐᔪᐊᓂᑦ ᑐᖁᓐᓇᖅᑐᖃᓕᖅᑎᑦᑎᑦᑕᐃᓕᓂᕐᒧᑦ ᒪᓕᒐᓕᐅᖅᑎᐅᔪᑦ 
(ASPPR).  
 
ᐊᐱᖅᑯᑎᐅᔪᖅ: ᑖᓐᓇ ᐃᓱᒪᓕᐅᕈᑎᐅᓯᒪᔪᖅ ᐱᓕᕆᐊᖑᓕᕈᒪᓪᓗᓂ ᑕᓐᓇᑦᓴᐃᓐᓇᐅᕙ ᑐᓴᐅᖅᓴᐅᑎᑦᑎᓗᑎᒃ 
ᖃᐅᔨᓴᕐᓂᐅᔪᒪᓚᐅᕐᒥᔪᒥᑦ ᑕᓪᓗᕈᑎᐅᑉ ᐃᒪᖓᓂ ᓄᖅᑲᖅᑎᑕᐅᓚᐅᖅᓯᒪᔪᒥᑦ 2010-ᖑᑎᓪᓗᒍ?  
ᑭᐅᔾᔪᑎᐅᔪᖅ: ᐋᒃᑲ ᑖᓐᓇᑦᓴᐃᓐᓇᐅᖖᒋᑦᑐᖅ, ᑕᓪᓗᕈᑎᐅᑉ ᐃᒪᖓᓂ ᐱᓕᕆᐊᖑᔪᒪᓚᐅᖅᑐᑎᑐᑦ 2010-
ᖑᑎᓪᓗᒍ ᐊᔾᔨᒋᖖᒋᑕᖓᓕ. ᑖᓐᓇ ᐱᓕᕆᐊᖑᑲᐃᓐᓇᕈᒪᔪᖅ ᐊᓯᒋᒻᒪᒍ ᐊᓯᐊᓃᑦᑐᓂ ᐊᕙᑎᐅᔪᒥ 
ᑮᓇᐅᔭᖁᑎᖃᖅᑎᑕᐅᓯᒪᓪᓗᓂ ᐊᐅᓚᑕᐅᓂᖃᖅᑐᓂᓗ ᐊᔾᔨᒋᖖᒋᑕᖓᓂᑦ ᑲᒻᐸᓂᐅᔪᒥᑦ.  
 
ᐊᐱᖅᑯᑎᐅᔪᖅ: ᐅᖃᐅᓯᒃᓴᕆᔭᒃᑲ ᑕᒪᑐᒧᖓ ᑐᓴᖅᑕᐅᖃᑦᑕᕈᓐᓇᕐᓂᐊᕐᐸᑦ?  
ᑭᐅᔾᔪᑎᐅᔪᖅ: ᐄ, ᑐᓴᐅᖅᑕᐅᖃᑦᑕᕐᓂᐊᕐᒪᑕ ᑕᒡᕙ ᑕᒫᓃᑉᐳᒍᑦ. ᐱᓕᕆᐊᖃᖅᑎᐅᔪᓂᒃ ᐱᔾᔪᑎᖃᖅᑎᐅᓪᓗᑕ 
ᑕᒫᓃᑦᑐᒍᑦ ᐃᓕᕆᐊᖑᑲᐃᓐᓇᕈᒪᔪᒥᒃ ᓄᓇᖅᑲᑎᒌᒃᑐᓄᑦ ᐅᖃᖃᑎᖃᖅᓯᒪᔪᒪᓪᓗᑕ ᐊᒻᒪᓗ 
ᐊᐱᖅᑯᓯᒃᓴᕆᔭᑦᓯᓐᓂᒃ, ᐃᓱᒫᓘᑎᖃᕐᕕᒋᔭᑦᓯᐊᓐᓂᒃ ᐊᒻᒪᓗ ᐃᓱᒪᓂᕆᔭᑦᓯᓐᓂᒃ ᐱᓕᕆᐊᒧᑦ. 
ᐱᓕᕆᐊᖃᖅᑎᐅᔪᑦ ᑖᔅᓱᒥᖓ ᓄᓇᓕᐅᔪᓂᕐᒥᐅᓂᒃ ᐱᓕᕆᐊᖃᖃᑎᖃᓕᕈᒪᒻᒪᑕ ᑕᒪᕐᒥᒃ 
ᐃᑲᔪᖅᑕᐅᓯᒪᓂᖃᓕᕈᓐᓇᖁᓪᓗᒋᑦ.  
 
ᐊᐱᖅᑯᑎᐅᔪᖅ: ᓱᓇ ᐱᔾᔪᑎᒋᓪᓗᒍ ᖃᐅᔨᓴᕐᓂᖃᖅᐸᑦ?  
ᑭᐅᔾᔪᑎᐅᔪᖅ: ᖃᐅᔨᓴᕐᓂᖃᖅᑐᑦ ᑐᑭᓯᐅᒪᓕᖅᐹᓪᓕᕈᒪᓪᓗᑎᒃ ᑕᕆᐅᑉ ᐃᑦᑎᖓᓂ ᐅᔭᕋᓐᓂᐊᒐᒃᓴᖓᓂᒃ 
ᐱᑕᖃᑐᐃᓐᓇᕆᐊᖃᕐᒪᖔᑦ.  
 
ᐊᐱᖅᑯᑎᐅᔪᖅ: ᑭᒃᑯᑦ ᐱᓕᕆᐊᖑᔪᒥᒃ ᑮᓇᐅᔭᖁᑎᖃᖅᑎᑦᓯᔨᐅᕙᑦ?  
ᑭᐅᔾᔪᑎᐅᔪᖅ: Multi Klient Invest-ᑯᑦ ᑖᔅᓱᒥᖓ ᐱᓕᕆᐊᖑᔪᒥᒃ ᑮᓇᐅᔭᖁᑎᖃᖅᑎᑦᓯᔨᐅᔪᑦ. ᑭᓇᐅᔭᑎᒍᑦ 
ᐃᑲᔪᖅᑕᐅᓯᒪᓪᓗᑎᒃ ᓇᖕᒥᓂᖁᑎᒋᔭᐅᔪᓂᑦ Petroleum GeoServices-ᑯᓐᓂᑦ (ᐅᖅᓱᐊᓗᒃᓴᓕᕆᔨᐅᔪᓂᑦ).    
 
ᐊᐱᖅᑯᑎᐅᔪᖅ: ᑭᒃᑯᑦ ᑐᑭᓯᓂᐊᕐᕕᒋᔪᓐᓇᖅᑐᒋᑦ ᑲᑎᖅᓱᐊᕆᔭᐅᓯᒪᔪᓂᒃ ᓂᐅᕕᖃᑦᑕᕐᓂᐊᕐᒪᑕ?  
ᑭᐅᔾᔪᑎᐅᔪᖅ: ᑕᒪᑐᒧᖓ ᑎᑭᑦᑐᒍ ᑐᑭᓯᓂᐊᕐᕕᒃᓴᖁᑎᐅᓪᓗᑎᒃ ᑲᑎᖅᓱᐊᕆᔭᐅᓯᒪᔪᑦ ᓂᐅᕕᖅᑕᐅᓯᒪᖖᒋᑦᑐᑦ. 
ᑭᓯᐊᓂᓗ, ᑕᐃᒪᓐᓇᐃᑦᑐᓂᒃ ᑐᓴᒐᒃᓴᖁᑎᓂᒃ ᓂᐅᕝᕈᑎᖃᕐᕕᐅᔪᓐᓇᖅᓯᓇᔭᖅᑐᑦ ᐃᓚᖃᑐᐃᓐᓇᕆᐊᖃᕐᐳᑦ 
ᑮᓇᐅᔾᔭᒃᓴᔾᔪᑎᒋᓪᓗᒋᑦ ᐃᖃᓪᓕᕿᔨᐅᕙᒃᑐᓂᑦ ᑎᒥᒋᔭᐅᔪᓂᑦ, ᒐᕙᒪᒃᑯᓐᓂᑦ ᐊᒻᒪᓗ ᓴᓇᕝᕕᐅᔪᓂᑦ.  
 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᑕᕆᐅᒥ ᐆᒪᔪᖁᑏᑦ  
ᐊᐱᖅᑯᑎᐅᔪᖅ: ᑐᓴᖅᓴᐅᑎᑦᑎᓂᐅᔪᑦ (ᐊᑭᐅᖅᑎᑦᑎᓂᐅᔪᑦ) ᐊᒃᑐᐃᓯᒪᓂᖃᓕᕐᓂᐊᖅᐸᑦ ᑕᕆᐅᒥ ᐆᒪᔪᐃᑦ 
ᐅᐊᔭᕐᕕᒋᕙᒃᑕᖏᓂᒃ?  
ᑭᐅᔾᔪᑎᐅᔪᖅ: ᐃᓄᓐᓂᑦ ᐱᖅᐸᓗᒃᑎᑦᑎᓂᐅᕙᒃᑐᑦ ᖃᐅᔨᔭᐅᖃᑦᑕᖅᓯᒪᒻᒪᑕ ᐊᒃᑐᐃᓯᒪᓂᖃᖅᐸᓐᓂᖏᓐᓂᒃ 
ᐃᓚᖓᒍᑦ ᑕᕆᐅᒥ ᐆᒪᔪᖁᑎᐅᔪᑦ ᐅᐊᔭᕐᕕᒋᕙᒃᑕᖏᓂᒃ. ᖃᓄᐃᑦᑐᒃᑯᑦ ᐊᒃᑐᐃᓯᒪᓕᕋᔭᕐᓂᖏᓂᒃ 
ᖃᐅᔨᓯᒪᓕᕋᔭᕐᓂᖅ ᐊᒥᓱᐃᓕᖓᔫᔪᓐᓇᕐᒪᑦ ᐊᒻᒪᓗ ᑐᖖᒐᕝᕕᖃᕋᔭᕆᓪᓗᓂ ᐊᔾᔨᒌᖖᒋᐅᖅᑐᓄᑦ ᒪᑯᓂᖓ 
ᐃᓚᖃᖅᑎᓪᓗᒍ: ᖃᓄᑦᑑᓂᖏᓂ ᐆᒪᔪᐃᑦ, ᐊᖑᓴᓪᓘᓂᖏᓂᒃ ᐊᕐᓇᓪᓘᓂᖏᓂᒃᓘᓐᓃᑦ, ᐱᐊᓛᓕᔭᕋᔭᖅᐸᑕ, 
ᑐᐃᒪᓐᓇᐃᒃᑐᒃᑰᕐᓯᒪᔫᓐᓂᖅᐸᑕ, ᐅᑭᐅᑉ ᐊᑐᖅᐸᓪᓕᐊᓂᖓ ᖃᓄᐃᓕᖅᑎᓪᓗᒍ, ᓇᓂ ᖃᐅᔨᓴᕐᓂᐅᔪᓄᑦ, ᐊᒻᒪᓗ 
ᐊᒥᓱᐃᓄᑦ ᐊᓯᖏᓐᓄᑦ ᐱᔾᔪᑎᖃᕈᓐᓇᕆᓪᓗᑎᒃ.  
 
ᐊᕐᕖᑦ ᐅᐊᔭᕐᕕᒋᕙᒃᑕᒥᓐᓂᒃ ᑕᕆᐅᒥ ᐊᓯᔾᔩᓯᒪᓕᖅᐸᓐᓂᖏᓐᓂᒃ ᐅᖓᓯᒃᓯᒋᐊᖅᐸᒃᑐᓂᒃ 20 ᑭᓗᒦᑕᓂᑦ 30 
ᑭᓗᒦᑕᓄᑦ ᖃᐅᔨᔭᐅᖃᑦᑕᖅᓯᒪᔪᑦ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᔪᓂᑦ ᐅᖓᓯᒃᓯᒋᐊᖅᐸᒃᑐᑎᒃ (ᕆᑦᓱᑦᓴᓐ, 
ᒥᓗᕐ ᐊᒻᒪᓗ ᒍᕇᓐ, 1999). ᐊᕐᕕᒡᔪᐊᑦ (Humpback), ᕿᕐᓂᓪᓚᑦᑐᑦ ᕿᓚᓗᒐᐃᑦ ᐊᒻᒪᓗ ᒥᑭᓂᖅᓴᐅᓪᓗᑎᒃ 
ᕿᓚᓗᒐᐃᑦ (harbour porpoises) ᖃᐅᔨᔭᐅᖃᑦᑕᖅᓯᒪᒻᒥᔪᑦ ᒪᖓᓴᕋᐃᑦᑑᖖᒋᓐᓂᖅᓴᐅᓂᖏᓐᓂᒃ 
ᑐᓴᖅᓴᐅᑎᑕᐅᓂᐅᔪᓂᑦ (ᕕᐅᓪᑳᑦ, 2007). ᑭᓯᐊᓂᓗ ᐊᐅᔭᐅᑎᓪᓗᒍ ᐊᕐᕖᑦ ᑎᑭᓯᒪᕙᒃᑐᑦ 
ᐅᖓᓯᒃᓯᓯᒪᓇᓱᒃᐸᓐᓂᖏᓄᑦ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᕕᐅᔪᓂᑦ ᖃᐅᔨᔭᐅᖃᑦᑕᖅᓯᒪᖖᒋᒻᒥᔪᑦᑕᐅᖅ, 
ᖃᓄᐃᓕᐅᕈᓯᕆᕙᒃᑕᖏᑦ ᐅᕝᕙᓘᓐᓃᑦ ᓂᓪᓕᐊᔾᔪᓯᕆᕙᒃᑕᖏᑦ ᐊᓯᔾᔨᕐᓂᖃᖅᐸᖖᒋᑦᑐᑦ (ᕆᑦᓱᑦᓴᓐ ᐊᓯᖏᓪᓗ, 
2007-ᒥ ᕕᐅᓪᑳᑦ, 2007).   
 
ᕿᓚᓗᒐᐃᑦ ᖃᓂᓪᓕᑦᑕᐃᓕᒪᖅᑰᔨᕙᒃᑲᓗᐊᖅᑎᓪᓗᒋᑦ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᕕᐅᔪᓄᑦ, 
ᑕᑯᔭᐅᖃᑦᑕᖅᓯᒪᒋᕗᑦ ᐃᓚᖏᑦᑕᐅᖅ ᐳᐃᔩᑦ, ᓲᕐᓗ ᐊᕐᕕᒡᔪᐊᑦ (Humpback), ᐃᖏᕐᕋᕝᕕᒋᕙᒃᑕᑐᖃᒥᓐᓄᑦ 
ᑕᕆᐅᒥ ᐅᑎᖅᓯᒪᓕᖅᐸᓐᓂᖏᓐᓂᒃ ᖄᖏᖅᓯᒪᓕᑐᐊᕌᖓᒥᒃ ᑐᓴᖅᓴᐅᑎᑦᑎᓂᐅᔪᓂᑦ (ᒪᑳᓕ ᐊᓯᖏᓪᓗ 2000). 
ᐃᓄᓐᓂᑦ ᑐᓴᖅᓴᐅᑎᑕᐅᓂᐅᔪᓂᑦ ᐃᓕᖖᒐᐃᑎᑦᓯᓂᐅᕙᒃᑐᑦ ᑕᕆᐅᒥ ᐳᐃᔨᑦ ᐅᐊᔭᕐᓂᕆᕙᒃᑕᖏᓂᒃ ᓱᓕ 
ᖁᑦᑎᒃᑐᒻᒪᕆᒻᒥᒃ ᖃᐅᔨᒪᔭᐅᖖᒋᓐᓂᖃᕐᒪᑦ.  
 
ᐊᐱᖅᑯᑎᐅᔪᖅ: ᐊᑯᑭᑦᑐᓂᐅᓕᑦ ᖃᐅᔨᓴᕐᓂᖅᑕᖃᖃᑦᑕᖅᓯᒪᕙ ᐅᖃᖅᓯᒪᔪᖃᖅᑐᓂᒃ ᕿᓚᓗᒃᑲᐃᑦ 
ᓈᒻᒪᖖᒋᑦᑐᑎᒍᑦ ᐊᒃᑐᖅᑕᐅᖃᑦᑕᖅᓯᒪᓂᖏᓐᓂᒃ?  
ᑭᐅᔾᔪᑎᐅᔪᖅ: ᒫᓐᓇᐅᔪᒥ ᐊᑯᑭᑦᑐᓂᑦ ᓱᓇᑐᐃᓐᓇᓂᒃ ᖃᐅᔨᓴᖅᑎᒻᒪᕆᐅᔪᓂᑦ ᐅᖃᖅᑕᐅᓯᒪᓂᕐᓂᒃ 
ᐱᑕᖃᖖᒋᑦᑐᖅ ᖃᓄᖅ ᑐᓴᖅᓴᐅᑎᑦᑎᓂᒃᑯᑦ ᖃᐅᔨᓴᕐᓂᐅᔪᑦ ᐃᓕᖓᐃᑎᑦᓯᓂᖃᕐᐸᒻᒪᖔᑕ ᕿᓚᓗᒐᐃᑦ 
ᖃᓄᐃᓕᐅᕈᓯᕆᕙᒃᑕᖏᓂᒃ. ᑕᒪᑐᒪᓂ ᐅᑭᐅᖑᔪᒥ ᖃᐅᔨᓴᕈᑎᐅᓚᐅᖅᑐᑦ ᓴᖅᑭᑕᐅᓯᒪᓕᓚᐅᕐᒪᑕ 
ᐃᓗᓕᖃᖅᑐᑎᒃ ᐅᑭᐅᑉ ᐃᓚᖓᓂ ᐅᖓᑖᓂᑦ ᑐᓴᖅᓴᐅᔪᖃᖃᑦᑕᖅᓯᒪᓂᐅᔪᓂᒃ ᓄᐊᔅ ᐊᑦᓚᓐᑎᒃ ᑕᕆᐅᖓᓂ 
(ᑭᓕᖕᒃ ᐊᓯᖏᓪᓗ, 2012). ᐅᑭᐅᑉ ᐃᓚᖓᓂ ᐊᔾᔨᒌᖖᒋᓐᓂᐅᕙᒃᑐᓄᑦ ᖃᐅᔨᔭᐅᖃᑦᑕᖅᓯᒪᔪᑦ ᐅᖓᑖᓂᑦ 
ᑐᓴᖅᓴᐅᔪᖃᖃᑦᑕᖅᓯᒪᓂᐅᔪᑦ ᖁᑦᓯᖕᓂᕆᔭᖏᑦ ᑕᐃᒪᐅᑎᑕᐅᖃᑦᑕᖅᓯᒪᒻᒪᑕ ᐃᓄᓐᓂᑦ ᐱᓕᕆᐊᖃᖅᑎᐅᔪᓂᑦ 
(ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᔪᓂᑦ, ᑮᓇᐅᔾᔭᒃᓴᔾᔪᑎᒋᓪᓗᒋᑦ ᐅᒥᐊᕐᔪᐊᑎᒍᑦ ᐅᓯᔨᐅᕙᒃᑐᓂᑦ), ᑕᕆᐅᑉ 
ᖄᖓᒍᑦ ᐊᓄᕆᖅᐸᓗᓐᓂᕐᓂᑦ ᐊᒻᒪᓗ ᕿᓚᓗᒐᐃᑦ ᓂᓪᓕᐊᕝᕕᒋᑐᕋᐅᑉᐸᓐᓂᖏᓐᓂᑦ. ᖃᐅᔨᓴᖅᓂᐅᓚᐅᖅᑐᓂᑦ 
ᐃᓱᒪᓕᐅᖅᓯᒪᓕᓚᐅᖖᒋᒻᒪᑕ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᔪᑦ ᐊᒃᑐᐃᓯᒪᓕᖅᐸᓐᓂᖏᓂᒃ ᐊᔾᔨᒌᖖᒋᑦᑐᓂᒃ 
ᐳᐃᔨᓂᒃ (blue, fin, sperm) ᓂᓪᓕᐊᕝᕕᒋᑐᕋᐅᓐᓂᖏᑦ ᓂᐱᓕᐅᖅᑕᐅᖃᑦᑕᓚᐅᖅᐳᑦ ᐅᑭᐅᑉ ᐃᓚᖓᓂ 
ᖃᐅᔨᓴᕐᕕᐅᓯᒪᔪᓐᓂ ᒪᕐᕉᓐᓂ (ᑭᓕᖕᒃ ᐊᓯᖏᓪᓗ 2012).  
 
ᑎᓐᒫᒃ ᓄᓇᕐᔪᐊᖓᓂ ᐊᕙᑎᓕᕆᓂᕐᒧᑦ ᖃᐅᔨᓴᖅᑎᕐᔪᐊᒃᑯᑦ ᓴᓇᕝᕕᖓᑦ ᓴᖅᑮᓯᒪᓕᓚᐅᕐᒥᔪᑦ 
ᑐᖖᒐᕝᕕᒋᔭᐅᕙᓐᓂᐊᖅᑐᓂᒃ ᑐᑭᒧᐊᒍᑎᒋᕙᒡᓗᒋᑦ ᐊᕙᑎᓕᕆᓂᕐᒥ ᐊᒃᑐᐃᓯᒪᓕᕐᓂᕐᒧᑦ 
ᖃᐅᔨᓴᕈᑎᐅᕙᓐᓂᐊᖅᑐᓂᒃ ᐊᑯᑭᑦᑐᓂ (ᐳᐊᑦᒪᓐ ᐊᓯᖏᓪᓗ, 2009), ᑕᐃᓯᓯᒪᓪᓗᑎᒃ ᕿᓚᓗᒐᕐᓂᒃ, ᑑᒑᓕᖕᓂᒃ 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᐊᒻᒪᓗ ᐊᕐᕕᕐᓂᒃ, ᐃᓚᖃᖅᑐᒋᑦ ᐊᐃᕕᕐᓂᒃ, ᐱᔾᔪᑎᖃᓗᐊᖅᑐᑎᒃ ᑖᒃᑯᐊ ᐳᐃᔩᑦ 
ᐊᒃᑐᖅᑕᐅᓯᒪᓕᖅᓴᕋᐃᑦᑑᒻᒪᑕ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᕙᒃᑐᓂᑦ (ᒪᒃᐱᕋᖓ 22-ᒥ). 
 
ᐊᐱᖅᑯᑎᐅᔪᖅ: ᕿᓚᓗᒐᐃᑦ ᓇᑦᑏᓪᓗ ᑐᓵᑦᓯᐊᕈᓐᓇᕐᓂᖏᑦ ᐊᒃᑐᖅᑕᐅᓯᒪᕙᒃᐸᑦ? I 
ᑭᐅᔾᔪᑎᐅᔪᖅ: ᖃᐅᔨᓯᒪᓕᕆᐊᒥᒃ ᑕᒪᑐᒥᖓ ᐊᔪᕐᓇᖅᑑᒻᒪᑦ ᓈᒻᒪᖖᒋᑦᑐᒃᑯᑦ ᐳᐃᔨᐅᔪᑦ 
ᐊᒃᑐᖅᑕᐅᓯᒪᓕᖅᐸᒻᒪᖔᑕ ᑕᐃᒪᓐᓇᐃᓚᕿᑎᑕᐅᓪᓗᑎᒃ ᑕᒪᑐᒪᖖᒐᑦ ᐱᓕᕆᐊᖑᑲᐃᓐᓇᖅᑐᒥᑦ. 
ᐱᐅᓯᕐᒧᑦ ᓈᒻᒪᖖᒋᒻᒪᑦ ᐳᐃᔨᓂᒃ ᐱᓯᒪᓕᕋᓱᒋᐊᒃᓴᒥᒃ ᖃᐅᔨᓴᕐᓂᐊᕐᓗᒋᑦ. ᑐᓴᒐᒃᓴᖁᑎᐅᔪᑦ 
ᐊᑐᐃᓐᓇᐅᑎᑕᐅᓪᓗᑎᒃ ᐃᓄᓐᓂᑦ ᑐᓴᖅᓴᐅᑎᑕᐅᔪᓂᑦ ᐊᒃᑐᐃᓯᒪᓂᐅᓕᖅᐸᒃᑐᑦ ᐳᐃᔨᓄᑦ 
ᓇᑦᑎᖕᓄᓪᓗ ᐃᔭᐅᖃᑦᑕᖅᓯᒪᒻᒪᑕ ᕿᒥᕐᕈᔭᐅᓂᖃᖅᐸᒃᑎᓪᓗᒋᑦ ᑐᓴᖅᓴᐅᑎᑦᑎᓂᖃᖅᑐᓂᒃ 
ᖃᐅᔨᓴᕐᓂᐅᕙᒃᓯᒪᔪᓂᑦ. ᐊᒥᓱᕐᓚᐅᔪᑦ ᑎᑎᕋᖅᑕᐅᓯᒪᓕᖅᑐᑦ ᐊᑐᖃᑦᑕᖅᓯᒪᒻᒪᑕ 
ᐅᒃᑐᕋᐅᑎᓕᐊᖑᓯᒪᔪᓂᒃ ᓇᓗᓇᐃᖅᓯᔾᔪᑎᒋᓂᐊᕐᑐᒋ5 ᖃᓄᑎᒋ ᑐᓴᖅᓴᐅᑎᑦᑎᓂᐅᕙᒃᑐᑦ 
ᐊᒃᑐᐃᓯᒪᓂᖃᓕᕐᓂᐊᕐᒪᖔᑕ ᐆᒃᑐᕋᖅᑕᐅᓯᒪᕙᒃᑐᑎᒃ ᑎᓯᐳᓪᑎᒍᑦ ᖁᑦᑎᖕᓂᕆᔭᖏᓂ, ᐳᐃᔨᑦ 
ᑐᓵᑦᑎᐊᖅᑑᓂᖏᑦ ᐃᓱᒪᒋᓪᓗᒋᑦ. 'ᑲᓇᑕᒥᐅᑦ ᐱᓕᕆᐊᖃᐅᓯᕆᕙᒃᑕᖏᓄᑦ ᑎᑎᖅᑲᖁᑎᒋᔭᐅᔪᓂᒃ 
ᐱᔾᔪᑎᖃᖅᑎᓪᓗᒋᑦ ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ ᑐᓴᖅᓴᐅᑎᑦᑎᓂᐅᕙᒃᑐᓂᑦ ᑕᕆᐅᑉ ᐊᕙᑎᖓᓂ' 
ᑎᑎᕋᖅᑕᐅᓯᒪᔪᑦ ᐅᖃᖅᓯᒪᒻᒪᑕ 500 ᒦᑕᓂᒃ, ᐅᕝᕙᓘᓐᓃᑦ 1500 ᕖᑦᓂᒃ ᐅᖓᓯᓐᓂᖃᖅᑎᓪᓗᒋᑦ, 
ᑐᓴᖅᓴᐅᑎᑦᑎᓂᐅᔪᑉ ᖁᕝᕙᓯᒃᑰᓂᖓ ᐊᑕᐃᓐᓇᖅᑐᒥᒃ ᐊᓯᕈᐃᓯᒪᓕᕈᑕᐅᓂᐊᖖᖏᒻᒪᑦ ᐳᐃᔨᓄᑦ 
(ᑐᖖᒐᕝᕕᒋᓪᓗᒋᑦ ᐳᐃᔨᓄᑦ ᐆᒪᔪᓄᑦ ᖃᐅᔨᒪᔭᐅᓕᖅᑐᑦ).   
 
ᐊᐱᖅᑯᑎᐅᔪᖅ: ᑑᒑᓖᑦ ᒥᐊᓂᕆᔭᐅᕝᕕᖓᑦᑕ ᐊᕙᑎᒋᔭᖓ ᐸᕝᕕᓵᖅᑕᐅᓯᒪᓕᕐᓂᐊᖅᐸ ᑖᓐᓇ ᐱᓕᕆᐊᖑᔪᖅ 
ᐱᔭᕇᖅᑕᐅᓯᒪᓕᖅᐸᑦ?  
ᑭᐅᔾᔪᑎᐅᔪᖅ: ᐋᒃᑲ ᖃᐅᔨᓴᕐᓂᐅᔪᖃᕐᓂᐊᖖᒋᑦᑐᖅ ᑑᒑᓖᑦ ᒥᐊᓂᕆᔭᐅᕝᕕᖓᑦᑕ ᐃᓗᐊᓂ ᐊᒻᒪᓗ 
ᑐᓴᖅᓴᐅᑎᑦᑎᓗᑎᒃ (ᐊᑭᐅᖅᑎᑦᑎᓗᑎᒃ) ᖃᐅᔨᓴᕐᓂᕐᒥᓐᓂ ᐱᓕᕆᐊᖑᔪᑦ ᐊᕙᑖᓂ ᒥᐊᓂᕆᔭᐅᕝᕕᐅᑉ 
ᒥᑭᑦᑐᒻᒪᕆᐅᓂᐊᕐᒪᑕ. ᑭᓯᐊᓂᓗ, ᖃᓄᐃᓚᕿᑎᑦᑎᓕᕋᔭᕐᓂᖅᐸᑕ ᐃᓕᖖᒐᐃᑎᑦᓯᓯᒪᓕᕐᓗᑎᒃ ᐱᓕᕆᐊᖑᔪᑦ 
ᑑᒑᓕᖁᑎᐅᔪᓂᒃ ᐊᒻᒪᓗ ᐊᓯᖏᓂᒃ ᐳᐃᔨᓂᒃ ᐱᓕᕆᐊᖃᖅᑎᓪᓗᒋᑦ, ᐱᓕᕆᐊᖃᕐᓂᐅᔪᖅ 
ᐊᐅᓚᑕᐅᓐᓂᖃᕐᓂᐊᖅᑐᖅ ᒪᓕᑦᓯᐊᖅᑎᑕᐅᓗᓂ 'ᑲᓇᑕᒥᐅᑦ ᐱᓕᕆᐊᖃᐅᓯᕆᕙᒃᑕᖏᓄᑦ 
ᑎᑎᖅᑲᖁᑎᒋᔭᐅᔪᓂᒃ ᐱᔾᔪᑎᖃᖅᑎᓪᓗᒋᑦ ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ ᑐᓴᖅᓴᐅᑎᑦᑎᓂᐅᕙᒃᑐᓂᑦ 
ᑕᕆᐅᑉ ᐊᕙᑎᖓᓂ'. ᐊᓯᒃᑲᓐᓂᖏᓂᒃ ᐱᓕᕆᐊᖅᑕᖃᓕᕐᓂᐊᕐᓂᖅᐸᑦ ᑖᓐᓇ ᒪᕐᕈᐃᓕᖓᔫᓪᓗᓂ 
ᑐᓴᖅᓴᐅᑎᑦᑎᓗᑎᒃ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᖅᑎᓪᓗᒍ, ᑕᐃᒪᓕ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᐅᔪᑦ 
ᐱᓕᕆᐊᖑᔪᒃᓴᑦ ᐊᑐᓂ ᐱᓕᕆᐊᖑᑲᐃᓐᓇᖅᑐᓄᑦ ᐱᓕᕆᐊᖑᕙᒋᐊᖃᕋᔭᖅᑐᑦ.   
 
ᐊᐱᖅᑯᑎᐅᔪᖅ: ᖃᐅᔨᓴᕐᓂᐅᔪᖅ ᑑᒑᓕᓐᓂᒃ ᐊᒃᑐᐃᓯᒪᓂᖃᓕᕐᓂᐊᖅᐸ?  
ᑭᐅᔾᔪᑎᐅᔪᖅ: ᐱᑕᖃᕐᓂᖅᐸᑦ, ᐊᒃᑐᐃᓯᒪᓂᖃᑐᐃᓐᓇᕆᐊᖃᕐᓂᖏᑦ, ᑑᒑᓕᖁᑎᓂᒃ ᐊᓯᖏᓂᒃᓗ ᐳᐃᔨᓂᒃ 
ᑕᒪᒃᑯᐊ ᐊᔾᔨᒌᖖᒋᑦᑐᑎᒍᑦ ᐊᒃᑐᖅᑕᐅᓯᒪᓂᖃᖃᑦᑕᕋᔭᖅᑐᑦ. ᑖᒃᑯᐊ ᐊᒃᑐᐃᓯᒪᓕᕐᓂᐅᔪᑦ ᐃᓚᖃᕈᓐᓇᖅᑐᑦ 
ᒪᑯᓂᖓ, ᐱᐅᓯᕆᔭᖏᑕ ᐊᓯᔾᔨᖅᓯᒪᓕᕐᓂᖏᓂᒃ, ᑐᓵᔪᓐᓃᕐᓂᖏᓂᒃ ᐊᒻᒪᓗ ᑐᖁᔾᔪᑎᒋᑐᐃᓐᓇᕆᐊᖃᖅᑐᒋᑦ 
(ᐳᐃᔨ ᐊᑖᓃᓐᓇᔭᕐᓂᖅᐸᑦ ᑐᓴᖅᓴᐅᑎᑦᑎᓂᐅᔪᑉ). ᑭᓯᐊᓂᓗ ᒪᓕᒃᓗᒋᑦ ᖃᐅᔨᒪᓂᕆᔭᖅᐳᑦ, ᐳᐃᔨᓂᒃ 
ᑐᖁᔪᖃᖃᑦᑕᖅᓯᒪᖖᒋᒻᒪᑦ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᔪᑦ ᐱᔾᔪᑕᐅᓯᒪᑎᓪᓗᒋᑦ. ᑐᓴᖅᓴᐅᑎᑦᑎᓪᓗᑎᒃ 
ᖃᐅᔨᓴᕐᓂᐅᔪᑦ ᐃᓕᖖᒐᐃᓯᒪᓕᖅᑎᑦᑎᕙᓐᓂᖏᑦ ᐳᐃᔨᓂᒃ ᐊᔾᔨᒌᖃᑦᑕᕐᓂᐊᖖᒋᒻᒪᑕ, ᑐᖖᒐᕝᕕᖃᖅᐸᓪᓗᑎᒃ 
ᖃᓄᐃᑦᑑᓂᖏᓄᑦ ᐳᐃᔩᑦ ᐊᒻᒪᓗ ᓱᓇᐅᓂᖏᓐᓄᑦ.  
 
ᐃᓕᖖᒐᐃᑎᑦᓯᓂᐅᔪᓐᓇᖅᑐᑦ ᑑᒑᓕᓐᓂᒃ ᐊᓯᖏᓂᒃᓗ ᐳᐃᔨᓂᒃ ᐱᓕᕆᐊᖑᑲᐃᓐᓇᖅᑐᒥᑦ 
ᑭᒡᓕᖃᖅᑎᑕᐅᓯᒪᖁᓪᓗᒋᑦ, ᐱᓕᕆᐊᖃᖅᑎᐅᔪᑦ ᐊᑐᓕᖅᑎᑦᓯᓯᒪᓂᐊᖅᑐᑦ ᖃᓄᐃᓚᕿᑎᑦᑎᓇᔭᕈᑎᒃ 
ᐋᖅᑭᒋᐊᕈᑎᒃᓴᓂᒃ. ᑖᒃᑯᐊ ᖃᓄᐃᓚᕿᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᐃᑦ ᐃᓚᖃᖅᐳᑦ 20 ᒥᓂᑦᓯᒥᒃ 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᑐᓴᖅᓴᐅᓂᖓ ᖁᕝᕙᓯᒃᓯᕙᓪᓕᐊᖃᑦᑕᕋᔭᕐᓂᖓᓂᒃ, ᐳᐃᔨᓂᒃ ᖃᐅᔨᓴᖅᑎᐅᔪᑦ ᐊᒻᒪᓗ ᑐᓴᖅᓴᐅᑎᑦᑎᓗᑎᒃ 
ᓇᐅᑦᓯᖅᑐᐃᔾᔪᑎᐅᓇᔭᖅᑐᓂᒃ. ᐊᒻᒪᓗᑦᑕᐅᖅ, ᐱᓕᕆᐊᖑᑲᐃᓐᓇᖅᑐᖅ ᒪᓕᑦᑎᐊᖅᑎᑕᐅᓇᔭᖅᑐᓂ 'ᑲᓇᑕᒥᐅᑦ 
ᐱᓕᕆᐊᖃᐅᓯᕆᕙᒃᑕᖏᓄᑦ ᑎᑎᖅᑲᖁᑎᒋᔭᐅᔪᓂᒃ ᐱᔾᔪᑎᖃᖅᑎᓪᓗᒋᑦ ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ 
ᑐᓴᖅᓴᐅᑎᑦᑎᓂᐅᕙᒃᑐᓂᑦ ᑕᕆᐅᑉ ᐊᕙᑎᖓᓂ'.  
 
ᐊᐱᖅᑯᑎᐅᔪᖅ: ᖃᓄᕐᓕ ᖃᐅᔨᒪᖃᑦᑕᕈᓐᓇᕋᔭᕋᑦᓯ ᐳᐃᔨᓂᒃ ᓈᒻᒪᖖᒋᑦᑐᒃᑯᑦ ᐊᒃᑐᐃᓯᒪᓂᖃᓕᕐᒪᖔᑦᓰ? 
ᑭᐅᔾᔪᑎᐅᔪᖅ: ᑕᕆᐅᑉ ᐊᕙᑎᒋᔭᖓᓂ, ᖃᐅᔨᓯᒪᓕᕆᐊᒥᒃ ᐱᓕᕆᐊᖑᔪᖅ ᐃᓕᖖᒐᐃᑎᑦᓯᓯᒪᓕᕐᒪᖔᑦ ᐳᐃᔨᓂᒃ 
ᐊᔪᕐᓇᓲᖑᖕᒪᑦ ᐱᔾᔪᑎᒋᓪᓗᒍ ᐳᐃᔩᑦ ᐅᐊᔭᐃᓐᓇᖅᐸᖕᒪᑕ ᐊᒻᒪᓗ ᐊᓯᖏᓂᒃᑕᐅᖅ ᐃᓚᖃᖃᑦᑕᕋᔭᕐᒥᒻᒪᑦ 
ᐊᕙᑎᐅᔪᑉ ᐃᓗᐊᓂ ᐊᒃᑐᐃᓯᒪᓕᕈᓐᓇᕐᒥᔪᓂᒃ ᐳᐃᔨᖁᑎᐅᔪᓂᒃ. ᑕᒪᒃᑯᐊ ᐊᓯᖏᑦ ᐃᓚᒋᔭᐅᔪᓐᓇᖅᑐᑦ ᒪᑯᓂᖓ 
ᐃᓚᖃᕈᓐᓇᖅᐳᑦ, ᐅᒥᐊᕐᔪᐊᓂᒃ, ᓄᓇᐅᑉ ᓴᔪᑉᐱᓪᓚᖕᓂᖓᓂᒃ, ᐊᒻᒪᓗ ᐱᖃᓗᔭᐃᑦ ᓯᖁᑦᑎᕐᓂᖏᓐᓂᒃ. 
ᐃᓕᖖᒐᐃᑎᑦᓯᓯᒪᓕᕈᓐᓇᕐᓂᐅᔪᑦ ᐱᓕᕆᐊᖃᕐᓂᐅᔪᒥᑦ ᑭᒡᓕᖃᖅᑎᑕᐅᓯᒪᓕᕈᓐᓇᖁᓪᓗᒋᑦ ᐳᐃᔩᓄᑦ, 
ᐱᓕᕆᐊᖑᔪᖅ ᒪᓕᒋᐊᖃᖅᑎᑕᐅᓯᒪᓂᐊᖅᑐᖅ 'ᑲᓇᑕᒥᐅᑦ ᐱᓕᕆᐊᖃᐅᓯᕆᕙᒃᑕᖏᓄᑦ ᑎᑎᖅᑲᖁᑎᒋᔭᐅᔪᓂᒃ 
ᐱᔾᔪᑎᖃᖅᑎᓪᓗᒋᑦ ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ ᑐᓴᖅᓴᐅᑎᑦᑎᓂᐅᕙᒃᑐᓂᑦ ᑕᕆᐅᑉ ᐊᕙᑎᖓᓂ'.  
 
ᐊᐱᖅᑯᑎᐅᔪᖅ: ᖃᓄᖅ ᕿᓚᓗᒐᐃᑦ ᑕᐃᒪᐅᓂᖏᓐᓂᒃ ᖃᐅᔨᒪᖃᑦᑕᕋᔭᕋᑦᓯᓕ ᐳᐃᓯᒪᖖᒋᑎᓪᓗᒋᑦ?  
ᑭᐅᔾᔪᑎᐅᔪᖅ: ᐃᓚᖏᑦ ᖃᐅᔨᓴᕐᓂᐅᕙᒃᑐᑦ ᐅᐊᑎᑕᐅᓇᑎᒃ ᑐᓴᖅᓴᐅᑎᑦᑎᓂᒃᑯᑦ ᓇᐅᑦᓯᖅᑐᕈᑎᓂᒃ 
ᐊᑐᖅᐸᒻᒪᑕ, ᐅᒥᐊᕐᔪᐊᕐᒥ ᐃᑭᒪᔪᑦ ᕿᓚᓗᒐᖅᑕᖃᕐᒪᖔᑦ ᐃᒪᐅᑉ ᐃᓗᐊᓂ ᑐᓵᔪᓐᓇᓕᖅᑎᑕᐅᓪᓗᑎᒃ. ᐃᒪᐅᑉ 
ᐃᓗᐊᓂ ᑐᓵᔾᔪᑎᑦ, ᑐᓵᔾᔪᑎᒃᓴᓕᐊᖑᓯᒪᔪᑦ ᐃᒪᐅᑉ ᐃᓗᐊᓂ ᐊᑐᖅᑕᐅᔪᒃᓴᐅᓪᓗᑎᒃ, ᐃᒫᖅᑕᐅᓯᒪᓕᖅᐸᒻᒪᑕ 
ᐊᒻᒪᓗ ᐱᓕᕆᔨᐅᔪᑦ ᑐᓴᖅᓴᐅᓂᖃᕐᒪᖔᑕ ᕿᓚᓗᒐᐃᑦ ᖃᐅᔨᒋᐊᓕᖅᐸᒻᒪᑕ. ᐅᐊᑎᑕᐅᓇᑎᒃ 
ᑐᓴᖅᓴᐅᑎᑦᑎᓂᒃᑯᑦ ᓇᐅᑦᓯᖅᑐᐃᔾᔪᑎᑦ ᖃᐅᔨᓴᒐᐅᒃᑲᓐᓂᕐᒪᑕ ᐊᑐᖅᑕᐅᖃᑦᑕᓕᕈᓐᓇᕐᒪᖔᑕ ᑕᕝᕙᓂ 
ᐱᓕᕆᐊᖑᔪᒥ.  
 
ᐊᒻᒪᓗᑦᑕᐅᖅ, ᐳᐃᔨᓄᑦ ᖃᐅᔨᓴᖅᑎᑕᖃᕐᓂᐊᕐᒥᔪᖅ ᐅᒥᐊᕐᔪᐊᕐᒥ ᖃᐅᔨᓴᕈᑎᐅᔪᒥ ᕿᓂᖅᑎᐅᕙᓐᓂᐊᖅᑐᓂᒃ 
ᕿᓚᓗᒐᕐᓂᒃ ᐳᐃᕙᒃᑐᓂᒃ ᑕᕆᐅᒥ.   
 
ᐊᐱᖅᑯᑎᐅᔪᖅ: ᖃᓄᐃᓕᐅᓕᕋᔭᖅᐱᓯᓕ ᐆᒪᔪᐃᑦ ᓈᒻᒪᖖᒋᑦᑐᑎᒍᑦ ᐊᒃᑐᖅᑕᐅᓯᒪᓕᕋᔭᖅᐸᑕ?  
ᑭᐅᔾᔪᑎᐅᔪᖅ: ᖃᐅᔨᓯᒪᓕᕆᐊᒥᒃ ᐱᓕᕆᐊᖑᔪᖅ ᐃᓕᖖᒐᐃᑎᑦᓯᓯᒪᓕᕐᒪᖔᑦ ᐳᐃᔨᓂᒃ ᐊᔪᕐᓇᓲᖑᖕᒪᑦ ᐆᒪᔪᐃᑦ 
ᓈᒻᒪᖖᒋᑦᑐᑎᒍᑦ ᐊᒃᑐᖅᑕᐅᓯᒪᓂᖃᕐᒪᖔᑕ ᐱᔾᔪᑕᐅᑎᓪᓗᒍ ᑖᓐᓇ ᐱᓕᕆᐊᖑᑲᐃᓐᓇᕐᑐᖅ. ᓲᕐᓗ 
ᐅᖃᖅᑲᐅᒐᑦᑕ, ᐱᓕᕆᐊᖑᔪᑦ ᒪᓕᒃᑎᑕᐅᓯᒪᓂᐊᕐᒪᑕ 'ᑲᓇᑕᒥᐅᑦ ᐱᓕᕆᐊᖃᐅᓯᕆᕙᒃᑕᖏᓄᑦ 
ᑎᑎᖅᑲᖁᑎᒋᔭᐅᔪᓂᒃ ᐱᔾᔪᑎᖃᖅᑎᓪᓗᒋᑦ ᖃᓄᐃᓚᕿᑎᑦᑎᑦᑕᐃᓕᒪᕙᓐᓂᕐᒧᑦ ᑐᓴᖅᓴᐅᑎᑦᑎᓂᐅᕙᒃᑐᓂᑦ 
ᑕᕆᐅᑉ ᐊᕙᑎᖓᓂ'. ᑖᒃᑯᐊ ᑲᓇᑕᒥᐅᑦ ᐱᓕᕆᐊᖃᕈᓯᕆᕙᒃᑕᖏᑦ ᐋᖅᑭᒃᑕᐅᓯᒪᓕᓚᐅᕐᒪᑕ 
ᒥᒃᖠᒋᐊᖅᑎᑕᐅᓯᒪᓕᖁᓪᓗᒋᑦ ᑐᓴᖅᓴᐅᑎᑦᑎᓂᕐᒥᑦ ᖃᐅᔨᓴᕐᓂᐅᔪᑦ ᐃᓕᖖᒐᐃᑎᑦᓯᔪᓐᓇᕐᓂᖏᓂᒃ ᐳᐃᔨᐅᔪᑦ 
ᐊᕙᑎᒋᔭᖓᓐᓂᒃ.  
 

ᐊᑭᐅᖅᑎᑦᓯᓂᒃᑯᑦ ᐃᖅᑲᖓᑕ ᑕᕆᐅᑉ ᖃᐅᔨᓴᕐᓂᐅᕙᑦᑐᑦ 
ᐊᐱᖅᑯᑎᐅᔪᖅ: ᓴᓂᐊᓃᓐᓇᔭᕈᒪ ᐳᓪᓚᒃᑎᓯᒪᔪᑉ ᖁᑭᐅᑎᑉ ᐃᒫᖅᓯᒪᔫᓗᖓ ᑐᖁᔾᔪᑎᒋᓇᔭᖖᒋᑕᕋ?  
ᑭᐅᔾᔪᑎᐅᔪᖅ: ᖃᐅᔨᓯᒪᓕᕋᔭᕐᓂᖅ ᐊᑭᐅᖅᑎᑦᓯᓂᒃᑯᑦ ᐃᓕᖖᒐᐃᑎᑦᓯᓯᒪᓕᕋᔭᕐᒪᖔᑦ ᐳᐃᔨᓂᒃ 
ᐊᒥᓱᐃᓕᖓᔫᓪᓗᓂ ᐱᓕᕆᐊᖑᕙᒻᒪᑦ ᑐᑭᓯᐅᒪᔭᐅᑦᑎᐊᕐᓇᓂᓗ. ᑕᐃᒪᓐᓇᐃᑉᐳᖅ ᐃᔾᔪᑎᒋᓪᓗᒍ 
ᑐᓴᖅᓴᐅᓂᐅᕙᒃᑐᑦ ᐃᒪᐅᑉ ᐃᓗᐊᓂ ᓯᓚᑐᐃᓐᓇᒥᓗ ᑐᓴᖅᓴᐅᓂᐅᕙᒃᑐᑦ ᐊᔾᔨᒌᒃᐸᖖᒋᒻᒪᑕ, ᐊᔾᔨᒌᖖᒋᑦᑐᑎᒍᑦ 
ᐆᒃᑐᕋᐅᑎᖃᖅᐸᒻᒪᑕ ᑐᓴᖅᓴᐅᑎᑕᐅᓂᕐᓂᑦ ᖁᕝᕙᓯᓐᓂᐅᕙᒃᑐᑦ ᐊᒻᒪᓗ ᖃᓄᖅ ᐊᑯᓚᐃᑎᒋᔪᒥᒃ 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

ᑐᓵᔪᓐᓇᕐᓂᖃᖅᐸᒻᒪᑕ ᐊᔾᔨᒌᖖᒋᑦᑐᑦ ᐆᒪᔪᖁᑎᐅᔪᑦ (ᑲᒥᖕᔅ, 2003). ᐅᖃᕆᐊᒥᒃ ᖁᓚᕆᖖᒋᓪᓚᕆᒃᓗᒍ 
ᐊᔪᕐᓇᕐᒪᑦ ᐃᓄᒃ ᑐᖁᔾᔪᑎᖃᖖᒋᑦᓱᓐᓇᕐᒪᖔᑦ ᖁᑭᐊᕐᓂᐅᔪᒥᒃ ᐳᓪᓚᒃᑎᓯᒪᔪᒥᑦ, ᓇᓗᓇᖖᒋᓚᕐᓗ 
ᓈᒻᒪᖖᒋᑦᑐᒃᑯᑦ ᐊᒃᑐᖅᑕᐅᓯᒪᓂᖃᓕᕋᔭᕐᒪᑕ. ᐅᓂᒃᑳᓕᐊᖑᓯᒪᔪᑦ ᐃᓚᖏᑦ ᐃᓱᒪᓕᐅᖅᓯᒪᕗᑦ 
ᑐᖁᔾᔪᑎᐅᔪᓐᓇᖅᑐᑦ ᐳᐃᔨᓄᑦ ᓴᖖᒋᔪᒻᒪᕆᐅᓪᓗᓂ ᑐᓴᖅᓴᐅᑎᑦᑎᓂᕐᒥ ᐳᓪᓚᒃᑎᓯᒪᔪᒥᒃ ᖁᑭᐅᑎᒥᑦ 7 ᒦᑕᓂᒃ 
(21 ᕖᓪᓗᐊᓂᒃ) ᖃᓂᓐᓂᖃᕆᐊᖃᕋᔭᕐᒪᑕ (ᐹᕐᕕᓐ, ᓂᑦᕕᐅᓪ ᐊᒻᒪᓗ ᕼᐋᕐᓚᓐ, 2007). 
ᐱᑕᖃᖖᒋᒃᑲᓗᐊᖅᑎᓪᓗᒍ ᓱᓇᑐᐃᓐᓇᓂᒃ ᖃᐅᔨᓴᖅᑎᒻᒪᕆᐅᔪᑦ ᓇᓗᓇᐃᖅᓯᒪᔭᖏᓂᒃ, ᐳᓪᓚᒃᑎᓯᒪᓪᓗᑎᒃ 
ᖁᑭᐅᑎᑦ ᖁᑭᐊᖅᐸᓐᓂᖏᑦ ᓱᓕ ᐃᓱᒪᒋᔭᐅᒻᒪᑕ "ᑐᖁᔾᔪᑎᐅᔪᓐᓇᖅᑑᓂᖏᓐᓂᒃ" (ᐹᑉᐳᕐ ᐊᒻᒪᓗ ᕼᐄᔅᑎᖕᔅ, 
2009). ᐆᒪᔪᖁᑎᐅᔪᑦ ᒥᑭᑦᑑᑎᑦ ᖃᓂᑦᑐᑦ ᖁᑭᐊᕐᕕᐅᔪᒥᑦ ᑎᒥᖏᑎᒍᑦ ᓱᕋᒃᓯᒪᓕᕈᓐᓇᕐᒪᑕ ᖁᑭᓂᕐᒥᑦ, ᓲᕐᓗ 
ᐳᕙᖏᑦᑎᒍᑦ ᓯᐅᑎᖏᑦᑎᒍᓪᓘᓐᓃᑦ. (ᕕᐅᓪᑳᑦ, 2007).  
 
ᐊᐱᖅᑯᑎᐅᔪᖅ: ᐊᓯᔾᔨᖃᑦᑕᖅᓯᒪᔪᖃᖅᐸ ᓯᐅᕋᕐᓂ/ᒪᕐᕋᓂ ᐅᕝᕙᓘᓐᓃᑦ ᒥᑭᔪᒻᒪᕆᐅᓪᓗᑎᒃ ᐆᒪᔪᓂᑦ ᑕᕆᐅᑉ 
ᐃᑦᑎᖓᓂ ᐱᔾᔪᑕᐅᓯᒪᑎᓪᓗᒋᑦ ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᕙᒃᑐᑦ? 
ᑭᐅᔾᔪᑎᐅᔪᖅ: ᖃᐅᔨᓴᕐᓂᐅᖃᑦᑕᖅᓯᒪᔪᑦ ᓇᓗᓇᐃᖅᓯᓯᒪᓕᕐᒪᑕ ᐊᖃᔭᓂᒃ (ᓄᕙᐅᔭᓂᒃ) ᐊᓯᖏᓪᓗ 
ᒥᑭᑦᑐᑯᓘᓪᓗᑎᒃ ᐆᒪᔪᐃᑦ ᓈᒻᒪᖖᒋᑦᑐᑎᒍᑦ ᐊᒃᑐᖅᑕᐅᓯᒪᕙᖖᒋᓐᓂᖏᓐᓄᑦ ᑐᓴᖅᓴᐅᑎᑦᓯᓂᐅᕙᒃᑐᓂᑦ 
ᒪᕐᕈᐃᓕᖓᓪᓗᑎᒃ ᑐᓴᖅᓴᐅᑎᑦᑎᓂᒃᑯᑦ ᖃᐅᔨᓴᕐᓂᐅᕙᒃᑐᓂᑦ. 
 
ᐊᐱᖅᑯᑎᐅᔪᖅ: ᖃᓄᖅ ᐊᑯᓂᐅᑎᒋᔪᒧᑦ ᐊᑕᕝᕕᖃᕋᔭᖅᐸ ᑐᓴᖅᓴᐅᑎᑦᑎᓂᐅᔪᒥᖖᒑᖅᑐᖅ?  
ᑭᐅᔾᔪᑎᐅᔪᖅ: ᑐᓴᖅᓴᐅᔪᖅ ᐅᖓᓯᓐᓂᖅᓴᐅᔪᒧᑦ ᐃᖏᕐᕋᕙᒻᒪᑦ ᐃᒪᐅᑉ ᐃᓗᐊᓂ ᓯᓚᑐᐃᓐᓇᒥᐅᖓᓂᑦ. 
ᑐᓴᖅᓴᐅᓃᑦ ᐅᒥᐊᕐᓂᑦ, ᐊᒻᒪᓗ ᖃᓄᐃᑉᐸᓐᓂᐅᔪᑐᖃᕐᓂᑦ, ᓲᕐᓗ ᓴᔪᑉᐱᓪᓚᓐᓂᐅᔪᑦ ᑐᓴᐅᖅᓴᐅᓂᖃᖅᐸᒻᒪᑕ 
ᑕᕆᐅᓗᒃᑖᒥ. ᑕᒪᓐᓇ ᐊᑕᐃᓐᓇᖅᑑᔪᒥᒃ ᑐᓴᖅᓴᐅᓂᐅᕙᒃᑐᖅ ᑕᐃᒪᐅᖖᖏᓐᓇᐅᔭᖅᐸᒻᒪᑦ ᑕᕆᐅᓂ ᐊᒻᒪᓗ 
ᕿᓚᓗᒐᐃᑦ ᑐᓴᖅᓴᐅᓂᐅᔪᒥᑦ ᓱᖏᐅᑎᓯᒪᓂᖃᓕᖅᑐᑎᒃ ᓂᓪᓕᐊᖃᑎᒌᓐᓂᕆᕙᒃᑕᖏᓪᓗ 
ᖃᑕᐃᓐᓂᖅᓴᐅᓕᖅᑐᑎᒃ ᑐᓴᖅᓴᐅᓂᐅᕙᒃᑐᓂᑦ.  
 
ᑐᓴᖅᓴᐅᑎᑦᑎᓪᓗᑎᒃ ᖃᐅᔨᓴᕐᓂᐅᔪᑦ ᐃᓕᖖᒐᐃᑎᑦᓯᕙᓐᓂᖏᑦ ᐅᖓᓯᒃᑐᒦᑦᑐᓂᒃ, ᐃᓚᒋᔭᐅᖃᑕᐅᓇᔭᕐᒪᑕ 
ᑕᒪᒃᑯᓄᖓ ᐅᖓᑖᓂ ᑐᓴᖅᓴᐅᓂᐅᕙᒃᑐᓂᑦ, ᑭᓯᐊᓂᓗ ᐊᑭᓂᐅᖖᒋᒻᒪᕆᒃᑐᒥᒃ ᑐᓴᖅᓴᐅᕙᒐᔭᖅᑐᑎᒃ. 
ᐊᔪᕐᓇᕐᒪᑦ ᖃᐅᔨᓯᒪᓕᕆᐊᒥᒃ ᖃᓄᖅ ᐅᖓᓯᒃᑎᒋᔫᓇᔭᕆᐊᒃᓴᖏᓂᒃ ᑐᓴᖅᓴᐅᓂᐅᔪᑦ ᐃᖏᕐᕋᓇᔭᕐᓂᖏᓐᓄᑦ 
ᓲᕐᓗ 100 ᑭᓗᒦᑕᓄᑦ ᐅᕝᕙᓘᓐᓃᑦ 1000 ᑭᓗᒦᑕᓄᑦ ᐱᓕᕆᐊᖑᕝᕕᐅᔪᒥᖖᒑᖅᑐᓂᒃ ᐃᖏᕐᕋᓇᔭᕐᓂᖏᓄᑦ 
ᐊᒻᒪᓗ ᐃᓕᑕᕐᓇᖅᑐᐃᓐᓇᕋᔭᕆᐊᒃᓴᖏᑕ ᐊᓯᖏᓐᓂᑦ ᑐᓴᖅᓴᐅᓂᐅᔪᓂᑦᑕᐅᖅ ᐊᕙᑎᐅᔪᑉ ᐃᓗᐊᓂ.  
 
ᐊᐱᖅᑯᑎᐅᔪᖅ: ᖃᓄᖅ ᐅᖓᓯᒃᑎᒋᔪᒥᒃ ᑐᓴᖅᓴᐅᑎᑦᑎᓂᐅᔪᖅ ᐃᖏᕐᕋᓂᖃᖅᐸᒃᐸ ᐃᒪᐅᑉ ᐃᓗᐊᓂ?  
ᑭᐅᔾᔪᑎᐅᔪᖅ: ᑐᓴᖅᓴᕕᐅᔪᖅ ᑐᕌᖅᑎᑕᐅᕙᓐᓂᐊᕐᒪᑦ ᑕᕆᐅᑉ ᐃᑦᑎᖓᓄᑦ. ᑭᓯᐊᓂᓗ, ᐃᓚᖓᒍᑦᑕᐅᖅ 
ᑐᓴᖅᓴᐅᑎᑦᓯᓂᐅᔪᖅ ᐃᖏᕐᕋᕙᓐᓂᐊᕆᓪᓗᓂ ᓯᓚᒻᒧᑦ ᑐᓴᖅᓴᐅᑎᑦᓯᓂᐅᔪᒥᖖᒑᕐᓗᓂ ᐊᒻᒪᓗ 
ᐱᓪᓕᑲᖅᓯᒪᓕᕐᐸᒃᓗᓂ ᑕᕆᐅᑉ ᓇᑎᖓᓂᑦ ᐅᑎᒧᓪᓗ ᖃᐅᔨᓴᕈᑎᐅᔪᒧᑦ.  
 
ᑐᓴᖅᓴᐅᓂᖅ ᐃᖏᕐᕋᕙᓪᓕᐊᕙᓐᓂᖓ ᐅᖓᓯᒃᑐᒧᐊᕐᓂᖅᓴᐅᕙᒻᒪᑦ ᐃᒪᐅᑉ ᐃᓗᐊᓂ ᓯᓚᑐᐃᓐᓇᒥᐅᖓᓂᑦ. 
ᑐᓴᖅᓴᐅᓂᐅᔪᑦ ᐊᓯᖏᓐᓂᑦ ᐅᒥᐊᕐᓂᑦ ᐊᒻᒪᓗ ᖃᓄᐃᑉᐸᓐᓂᐅᔪᑐᖃᕐᓂᑦ, ᓲᕐᓗ ᓴᔪᑉᐱᓪᓚᓐᓂᐅᔪᑦ 
ᑐᓴᐅᖅᓴᐅᓂᖃᖅᐸᒻᒪᑕ ᑕᕆᐅᓗᒃᑖᒥ. ᑕᒪᓐᓇ ᐊᑕᐃᓐᓇᖅᑑᔪᒥᒃ ᑐᓴᖅᓴᐅᓂᐅᕙᒃᑐᖅ 
ᑕᐃᒪᐅᖖᖏᓐᓇᐅᔭᖅᐸᒻᒪᑦ ᑕᕆᐅᓂ ᐊᒻᒪᓗ ᕿᓚᓗᒐᐃᑦ ᑐᓴᖅᓴᐅᓂᐅᔪᒥᑦ ᓱᖏᐅᑎᓯᒪᓂᖃᓕᖅᑐᑎᒃ 
ᓂᓪᓕᐊᖃᑎᒌᓐᓂᕆᕙᒃᑕᖏᓪᓗ ᖃᑕᐃᓐᓂᖅᓴᐅᓕᖅᑐᑎᒃ ᑐᓴᖅᓴᐅᓂᐅᕙᒃᑐᓂᑦ. ᐊᔪᕐᓇᕋᔭᕐᒪᑦ 
ᖃᐅᔨᓯᒪᓕᕆᐊᒥᒃ ᖃᓄᖅ ᓯᓚᑖᓄᑦ ᐃᖏᕐᕋᓂᖃᕋᔭᕆᐊᒃᓴᖓᓂᑦ ᑐᓴᖅᓴᐅᑎᑕᐅᔪᒥᖖᒑᖅᓂᕐᒥᑦ 
ᐃᖏᕐᕋᓕᕋᔭᕐᓂᖓᑕ ᖃᓄᖅ ᐅᖓᓯᒃᑎᒋᔪᒧᑦ.  
 



ᔫᓂᐅᑎᓪᓗᒍ ᐅᒃᑐᐱᕆᒥᓗ ᓄᓇᓕᐅᔪᓂ ᑐᓴᖅᑎᑦᑎᓯᒪᓕᕆᐊᖅᑐᑎᒃ ᑲᑎᒪᑎᑦᓯᓂᕐᒥ ᐊᐱᖅᑯᓯᕆᔭᐅᖃᑦᑕᓚᐅᖅᑐᓄᑦ ᑭᐅᔾᔪᑎᒋᔭᖏᑦ 
 

TGS NOPEC Geophysical Company ASA, Petroleum GeoServices and Multi Klient Invest AS-ᑯᑦ ᑲᓇᑕᐅᑉ ᑭᕙᑖᓂ ᐅᑭᐅᖅᑕᖅᑐᖓᓂ 
ᒪᕐᕈᐃᓕᖓᔪᑎᒍᑦ ᑐᓴᖅᓴᐅᑎᑦᑎᓂᖃᖅᑐᑎᒃ (ᐊᑭᐅᖅᑎᑦᑎᓪᓗᑎᒃ) ᖃᐅᔨᓴᕐᓂᐅᔪᑦ  

